
Давоми 2-бетда

Ўзбекистон Республикаси Президенти 
 Шавкат Мирзиёев Бирлашган Араб Амирлик
лари, Эрон Ислом Республикаси, Украина, 
 Италия Республикаси, Исроил Давлати, Покис
тон   Ислом Республикаси ва Ҳиндистон Респуб
ликасининг мамлакатимиздаги фавқулодда ва 
мухтор элчилари Саид алҚамзий, Ҳамид Най
рободий, Николай Дорошенко, Агостино Пинна, 
Зехавит Бен Хиллел, Саид Али Асад Ғилоний ва 
Маниш Прабхатдан ёрлиқларни қабул қилди.

ЎЗБЕКИСТОН РЕСПУБЛИКАСИ ПРЕЗИДЕНТИ ХОРИЖИЙ 
ДАВЛАТЛАР ЭЛЧИЛАРИНИ ҚАБУЛ ҚИЛДИ

“Кўксарой” қароргоҳида 16 октябрь куни хорижий давлатларнинг мамлакатимизга янги тайинланган элчиларидан ишонч 
ёрлиқларини қабул қилишга бағишланган тантанали маросим бўлиб ўтди.

Давлатимиз раҳбари элчиларни Ўзбекистон
даги дипломатик фаолиятини бошлагани билан 
самимий табриклаб, уларга икки томонлама 
муносабатларни янада ривожлантириш ва кўп 
қиррали ҳамкорликни кенгайтириш борасидаги 
шарафли ва масъулиятли вазифада катта му
ваффақиятлар тилади.

Президентимиз ўз нутқида мамлакатимиз
да амалга оширилаётган демократик янгила
нишлар ва ижтимоийиқтисодий ислоҳотлар, Давоми 3-бетда

жумладан, коронавирус инфекцияси глобал 
миқёсда тарқалишининг оқибатларини енгиб 
ўтиш бўйича кўрилаётган инқирозга қарши чо
ралар дастурига алоҳида тўхталди.

Ўзбекистон ўзаро ишонч ва ҳурмат, тенг 
ҳуқуқлилик ва манфаатларни ҳисобга олиш, 
очиқлик ва яхши қўшничилик тамойиллари асо
сида конструктив ва прагматик ташқи сиёсатни 
олиб боришда қатъий экани қайд этилди.

Марказий Осиё давлатлари, Россия Федера

цияси, Хитой Халқ Республикаси, Америка Қўш
ма Штатлари, Европа мамлакатлари, ОсиёТинч 
океани минтақаси, Яқин Шарқ ва Жанубий Осиё 
давлатлари билан кўп қиррали алоқалар ва ше
рикликни мустаҳкамлаш устувор йўналиш экани 
таъкидланди.

Айни пайтда иқтисодий дипломатияни илгари 
суриш — савдо ва инвестициялар, юқори тех
нологиялар ва инновациялар, рақамлаштириш, 
транспорт ва логистика, банкмолия каби муҳим 

йўналишларда ҳамкорлик қилишга катта эъти
бор қаратилмоқда.

Бундан ташқари, халқаро ташкилотлар ва 
молиявий институтлар доирасидаги изчил ва 
сермаҳсул ҳамкорлик мамнуният билан қайд 
этилди.

Озиқовқат маҳсулотларининг ар
зон ва етарлилиги халқ розилигининг 
асосий омилларидан бири. Буни таъ
минлаш мақсадида сўнгги 3 йилда 
озиқовқат, чорвачилик, мевасаб
завотчилик ва қишлоқ хўжалигининг 
бошқа тармоқларини ривожлантириш 
учун 28 триллион сўм кредит маб
лағлари ажратилди. Биргина чорвачи
лик йўналишида 11 триллион сўмлик 
лойиҳалар амалга оширилди.

Бундан ташқари, коронавирус пан
демиясининг нархнавога таъсири 
инобатга олиниб, жорий йил апрель 
ойидан бошлаб асосий турдаги озиқ
овқат маҳсулотлари импорти божхона 
тўловларидан озод қилинган. 

Лекин шунга қарамай, охирги вақт
ларда гўшт, тухум, ўсимлик ёғи ва ша
кар маҳсулотларининг нархи кескин 
ошди. Дунё бозорида ўтган 9 ойда 
ўсимлик ёғи 15 фоизга, Ўзбекистонда 
эса 26 фоизга ортган. Шакар нархи 5 
фоизга камайишига қарамасдан, юр
тимизда 23 фоизга қимматлаган.

Йиғилишда ички бозорни озиқ
овқат маҳсулотлари билан тўлдириш, 
нархнаво барқарорлигини сақлаш 
масалалари атрофлича муҳокама 
 қилинди.

— Бугундан барча чораларни кўриб, 
амалдаги тизимни ўзгартирмасак, 
эртага қиш ва баҳор ойларида қийин 
бўлади. Озиқовқат маҳсулотларини 
кўпайтириб, бозордаги нархнавони 
арзон қилсак, одамларни, айниқса, 
кам таъминланганларни рози қила 
оламиз, — деди Шавкат Мирзиёев.

Ҳар бир вилоят, туман ва шаҳар 
ҳокимида ҳудуд аҳолисининг кейин
ги йил майгача гўшт, тухум, ун, ёғ, 

ОЗИҚ-ОВҚАТ 
МАҲСУЛОТЛАРИ НАРХИ 

БАРҚАРОРЛИГИНИ САҚЛАШ 
МАСАЛАЛАРИ 

МУҲОКАМА ҚИЛИНДИ

ИЛМ-ФАН БАРЧА СОҲАЛАРНИ 
ФУНДАМЕНТАЛ РИВОЖЛАНТИРИШ 

УЧУН АСОС БЎЛАДИ

Ўзбекистон Республикаси Президенти Шавкат Мирзиёев раислигида 
16 октябрь куни озиқ-овқат хавфсизлигини таъминлаш ва ички 

бозорда нарх-наво барқарорлигини сақлаш чора-тадбирлари 
юзасидан видеоселектор йиғилиши ўтказилди.

шакар, гуруч, картошка, сабзи ва 
пиёзга бўлган эҳтиёжи, бу маҳсулот
ларни қачон, қаердан олиш бўйича 
аниқ  ҳисобкитоб бўлиши кераклиги 
 таъкидланди.

Ҳар бир ҳудудда озиқовқат хавф
сизлиги бўйича алоҳида жамғармалар 
ташкил этилиши белгиланди. Ҳудуд 
раҳбарлари тадбиркорларни жалб қи
либ, етишмайдиган асосий озиқовқат 
маҳсулотларини жамғарма ҳисоби
дан бошқа жойдан олиб келиш ёки 
импорт қилишни йўлга қўяди. Бундай 
тадбиркорлар учун кредит фоизининг 
бир қисми Тадбиркорликни қўллаб 
қувватлаш жамғармасидан қоплаб 
 берилади.

Импорт қилинадиган озиқовқат 
маҳсулотлари нархини арзонлашти
риш мақсадида йирик хорижий ишлаб 
чиқарувчиларнинг маҳаллий биржа
даги иштирокини кенгайтириш зарур
лиги таъкидланди.

Тошкент шаҳрининг ҳар бир тума
нига республиканинг муайян вилоя
тини бириктириб, қишлоқ хўжалиги 
маҳсулотлари расталари ва дала 
дўконлари ташкил этиш муҳимлиги 
қайд этилди.

Вилоят, туман, шаҳар ҳокимлари 
ва сектор раҳбарлари ўз ҳудудида 
яратилган тизим, бозордаги шартша
роитлар ва нархнаво бўйича халққа 
ҳисобот бериши зарурлиги айтилди.

Видеоселектор йиғилишида вило
ятлар ҳокимлари аҳолини озиқовқат 
маҳсулотлари билан оймаой узлук
сиз таъминлаш режалари юзасидан 
ҳисобот берди.

ЎзА

Биринчи объект Мирзо Улуғбек туманидаги 
 Геология фанлари университети бўлди. Давлати
миз раҳбари жорий йил 31 январь куни ушбу янги 
олий ўқув юрти қурилишига тамал тоши қўйган эди. 
Бугунга келиб бинолар анча қад кўтариб қолди.

Лойиҳа доирасида 6 та кўп қаватли иморат барпо 
этилиши ва 4 таси реконструкция қилиниши кўзда 
тутилган. Ҳозирги биринчи босқичда ўқув корпуси, 
Нефть ва газ конлари геологияси ҳамда қидируви 
институти, Минерал ресурслар институти, Геология 
ва геофизика институти, Геология музейи бинола
ри, кутубхона, ётоқхона бунёд этилмоқда.

Президент бу ерга яна келиб, қурилиш ишлари 
ва режалар билан шахсан танишгани бежиз эмас.

— Илм бизнинг қонимизда, генимизда бор. Бу 
марказ ҳам учинчи Ренессанс пойдеворларидан 
бири, — дея таъкидлади Шавкат Мирзиёев.

Давлатимиз раҳбари жорий йил 24 январда 
Олий Мажлисга Мурожаатномада ҳамда 31 январь 
куни илмфан вакиллари билан учрашувда геоло
гия соҳасини ривожлантиришга доир долзарб вази
фаларни белгилаб берган эди.

Мамлакатимизда фойдали қазилмаларнинг 
70 дан зиёд тури бўйича 2 мингдан ортиқ конлар 
аниқланган. Лекин қазиб олиш ва қайта ишлаш 
осон бўлган конлар тобора камайиб бораётгани 
қайд этилган эди.

Янги конлар топиш учун ер қаърининг чуқурроқ 
қатламларини ўрганиш, мураккаб таркибли конлар
ни ўзлаштириш бўйича соҳага илмий асосланган 
илғор усуллар ва инновацион технологияларни 
кенг жорий қилишни замоннинг ўзи тақозо этаётга
ни таъкидланган эди.

Шу асосда мамлакатимизда янги геология тизи
ми яратилмоқда. Президентимизнинг бу соҳага оид 
4 та қарори қабул қилинди.

Жумладан, шу йил 8 июнь куни “Давлат геология 
ва минерал ресурслар қўмитаси тизимида  Геология 
фанлари университети фаолиятини ташкил этиш 
чоратадбирлари тўғрисида”ги Президент қарори 
имзоланди.

Мазкур университет геология соҳаси эҳтиёжла
ри учун зарур мутахассислар тайёрлаш, қайта тай
ёрлаш ва уларнинг малакасини ошириш тизимини 

ҳозирги замон талабларига тўлиқ мослаштириш, 
илмфан ва амалиёт ўртасида узвий боғлиқликни 
таъминлаш, ер ҳақидаги фанлар, жумладан, улар
нинг фундаментал йўналишлари ҳамда амалиёт 
ўртасида реал интеграциялашув жараёни учун 
шартшароитлар яратиш, илмий ишланмаларни 
тижоратлаштиришнинг аниқ мезонлари ва самара
ли механизмларини жорий этишда муҳим аҳамият 
касб этади.

Яъни, Геология фанлари университети соҳада
ги илмий муассасаларни жамлаган яхлит мажмуа 
бўлади. Унинг таркибига 4 та илмийтадқиқот инс
титути кирган. Илгари улар тарқоқ жойлашган эди. 
Шунингдек, бу ерга Геология музейи кўчириб кели
нади. Соҳадаги муассасалар бир жойда бўлиши 
мутахассисларнинг яқин ҳамкорликда ишлаши, 
талабаларнинг илмий лабораторияларда амалиёт 
ўташини таъминлайди. Бу эса биноларга хизмат 
кўрсатиш учун ҳам қулай ва тежамкор.

Давлатимиз раҳбари шу ерда илмийтадқиқот 
институтлари раҳбарлари билан суҳбатлашди.

— Илмфан барча соҳаларни фундаментал ри
вожлантириш учун асос. Аввалдан эътибор берга
нимизда, геологиянинг ҳамма йўналишлари бўйи
ча 1520 фоиз аҳолини иш билан таъминлашимиз 
мумкин эди. Мана энди олимларга шароит яратиш
га ҳаракат қиляпмиз, интеллектуал мулкни асраб, 
қўллабқувватлаяпмиз. Интеллектуал мулк унинг 
эгасига ҳам, давлатга ҳам манфаат келтиради, — 
деди Президент.

Шавкат Мирзиёев ушбу даргоҳда яратиладиган 
шароитлар билан қизиқиб, қурилиш сифатли, лабо
раториялар юқори технологияли бўлиши керакли
гини таъкидлади.

— Замин мустаҳкам бўлиши керак. Биз бу уни
верситетни келажак учун қуряпмиз, — деди давла
тимиз раҳбари.

Шу ерда лойиҳанинг иккинчи босқичи тақдимот 
қилинди. Бу босқичда Давлат геология қўмитаси 
биноси, Геология ахборот маркази, Геоинновацион 
технологиялар маркази, автотураргоҳ барпо этили
ши режалаштирилган. 

Президентимиз пойтахтимиздаги Дастурий маҳ
сулотлар ва ахборот технологиялари технологик 

паркида ҳам бўлди.
Мажмуа шоурумида қурилиши бошланган би

нолар, уларда бўладиган шароитлар ҳақида маъ
лумот берилди. Муҳаммад алХоразмий номидаги 
ихтисослаштирилган мактабнинг ўқувчилари ишти
рокида яратилган дастурий маҳсулотлар намойиш 
этилди.

Давлатимиз раҳбари Қорақалпоғистоннинг Бўза
тов туманидаги ITмарказда сабоқ олаётган бола
лар билан видеоконференцалоқа орқали мулоқот 
қилди.

Мутасаддиларга Муҳаммад алХоразмий но
мидаги мактаб билан ҳудудлардаги ахборот тех
нология мактаблари интеграциясини таъминлаш, 
ёшларнинг замонавий технологияларга қизиқиши
ни тўғри йўналтириб, етук мутахассислар этиб тай
ёрлаш бўйича кўрсатмалар берилди.

Галдаги бунёдкорлик ишларининг бориши кўз
дан кечирилди.

Мазкур замонавий мажмуа қурилиши ўтган 
йили 20 ноябрда бошланган эди. Бу ерда босқич
мабосқич 17 та иморат, жумладан, 2025 қаватли 
офис бинолари, 22 қаватли меҳмонхона, универси
тет, конференция зали, коворкинг маркази ва бош
қа объектлар барпо этилади. Иншоотлар 9 балли 
зилзилага чидамли бўлади. Ер остида 3 қаватли 
автотураргоҳ қурилади. Мажмуа ҳудудида кафе ва 
ресторанлар, дўконлар, масжид, спорт майдонла
ри, дам олиш жойлари ҳам бўлади.

Ушбу ITпаркнинг дастлабки 2 та биноси фой
даланишга топширилган. Уларда энг замонавий 
қулайликлар яратилиб, истиқболли стартап ло
йиҳаларни қўллабқувватлаш бўйича инкубация ва 
акселерация дастурлари ташкил этилган. ITпарк 
резидентлари сифатида рўйхатдан ўтган корхона
лар 2028 йил 1 январга қадар солиқлар ва божхона 
тўловларидан озод этилган.

Президент Шавкат Мирзиёев пойтахтимизнинг 
Юнусобод туманида барпо этилаётган Тошкент 
 Архитектурақурилиш институтининг янги биносини 
бориб кўрди.

Ўзбекистон Республикаси Президенти Шавкат Мирзиёев 16 октябрь куни пойтахтимизнинг 
Мирзо Улуғбек ва Юнусобод туманларида амалга оширилаётган бунёдкорлик ишлари ва йирик 

лойиҳалар билан танишди.

Интервью

Президентимиз, аввало, озиқ-овқат ва қишлоқ хўжалиги маҳсулотларининг 3 ойлик захирасини яратиш, 
кейинги босқичда 2021 йил май ойига қадар пойтахт аҳолисини 11 турдаги арзон озиқ-овқат ва қиш лоқ 

хўжалиги маҳсулотлари билан таъминлаш бўйича аниқ кўрсатма берди.СИЁСАТ

Бошланиши 1-бетда

ИЛМ-ФАН БАРЧА СОҲАЛАРНИ ФУНДАМЕНТАЛ 
РИВОЖЛАНТИРИШ УЧУН АСОС БЎЛАДИ

Қурилиш ишлари жорий йил июль ойида 
бош ланган эди. 5 қаватли иккита ўқув корпуси, 
8 қаватли маъмурий бино ва 4 қаватли ётоқхо
на қад кўтармоқда.

Бугунги кунда институтда 5 минг 400 дан 
зиёд талаба таълим олади. 2020/2021 ўқув 
йилидан кредитмодуль тизимига ўтиш нати
жасида 18 та бакалавр таълим йўналиши ва 
23 та магистратура мутахассислиги очилди. 
Бўлғуси қурувчиларга замонавий билим бериш 
мақсадида “ақлли” уйлар ва шаҳарлар инфра
тузилмасини лойиҳалаш, меҳнат муҳофазаси 
ва техника хавфсизлиги, иншоотлар зилзила
бардошлиги каби янги йўналишлар дастурга 
киритилди.

Бинолар фойдаланишга топширилгач, тала
баларни қабул қилиш қамрови ва таълим си
фати ортади.

— Охирги йилларда мамлакатимизда қури
лиш соҳаси ривожланди, каттакатта иншоот
лар, заводлар, уйлар барпо этилмоқда. Лекин 
ким лойиҳа қиляпти, ким қуряпти, қандай қур
япти, деган саволлар кўндаланг турибди. Бу 
ерда замонавий қурилиш индустриясига мос 
юқори малакали мутахассислар тайёрланиши 
керак, — деди Шавкат Мирзиёев.

Давлатимиз раҳбари институт ёнидаги 8ав
тобус саройини ҳам кириб кўрди. Бу автопарк
ни бошқа жойга кўчириб, замонавий шартша
роитлар яратиб бериш, унинг ўрнида қурилиш 
материаллари бўйича илмийтадқиқот маркази 
ташкил этиш таклифи билдирилди.

— Бу ҳудуд қурувчилар массиви бўлиши ке
рак, — деди давлатимиз раҳбари.

Архитектурақурилиш институтининг мураб
бийлари, илмийтадқиқот маркази мутахас
сислари ва уларнинг оилалари учун ижтимоий 
объектлар ҳам барпо этилиши айтилди.

Давлатимиз раҳбари 
пойтахтимизда барпо 
этилаётган “Темурбеклар 
мактаби” ҳарбий-академик 
лицейи ва Давлат хавфсизлик 
хизмати академиясининг янги 
бинолари билан танишди.

Мамлакатимизда юксак интеллектуал са
лоҳиятга, замонавий фикрлаш қобилияти ва 
дунёқарашга эга, давлатимиз манфаатлари 
ҳамда суверенитетини фидокорона ҳимоя қи
лишга қодир бўлган ёш авлодни тарбиялаш 
бўйича кенг кўламли ишлар амалга оширил
моқда.

Жумладан, Президентимизнинг 2019 йил 
28 июндаги “Ўсмирларни ҳарбийватанпар
варлик руҳида тарбиялаш ҳамда Ўзбекистон 
Республикаси Қуролли Кучлари ва давлат 
хизмати учун кадрлар захирасини тайёрлаш 
тизимини такомиллаштиришга оид қўшимча 
чоратадбирлар тўғрисида”ги қарори билан 
ҳарбий соҳадаги вазирлик ва идоралар тар
кибида “Темурбеклар мактаби” ҳарбийака
демик лицейларини ташкил этиш белгилан
ган эди.

“Темурбеклар мактаби” чинакам ватанпар
вар авлодларни камол топтирувчи ҳарбий 
таълим муассасаси ҳисобланади. Мазкур 
даргоҳда халқимизнинг маънавиймаърифий 
қадриятларига содиқ, ҳалол, ватанпарвар, 
миллий ғурури баланд, буюк аждодларимиз, 
аввало, Амир Темурнинг бебаҳо меросини 
чуқур ўрганган, қатъий ҳаётий қарашлар ва 
фаол фуқаролик позициясига эга ўқувчилар 
тарбияланади.

Қарорга мувофиқ, “Темурбеклар мактаби” 
ҳарбийакадемик лицейларини ташкил этиш ва 
уларнинг ўқувтарбиявий жараёнини такомил
лаштириш бўйича тегишли ишлар амалга оши
рилмоқда. 2020/2021 ўқув йилидан мазкур таъ
лим муассасаларига ўқувчилар қабул қилинди.

Пойтахтимиздаги “Темурбеклар мактаби”га 
ҳам танлов асосида 100 нафар, шунингдек, 

имтиёз асосида Меҳрибонлик уйлари тарбия
ланувчилари, вафот этган ҳарбий хизматчилар 
ва кўмакка муҳтож оилаларнинг 10 нафар фар
занди, жами 110 нафар ўқувчи қабул қилинди.

Ўқув даргоҳининг шахсий таркиби ҳам тан
лов орқали шакллантирилди. Яъни, 660 на
фар ўқитувчилар орасидан 21 нафар юқори 
билимли ва малакали педагог кадрлар танлаб 
 олинди.

Қарордаги устувор вазифаларни амалга 
ошириш учун илгариги ҳарбийакадемик лицей
лар ва “Темурбеклар мактаблари” фаолияти 
ўрганилди. Натижада “Темурбеклар мактаби”га 
хос ўқув муассасасининг аниқ дастури ишлаб 
чиқилди. Бунда фанлараро интеграция ва ин
тенсив таълим инобатга олинган бўлиб, бирби
рига узвий боғлиқ фанлар интеграция асосида 
ўқитилади. Натижада икки йиллик таълим стан
дартини бир йилда ўзлаштириш кўзда тутилган.

Мактаб икки йиллик бўлиб, она тили ва хо
рижий тиллар чуқур ўргатилади. Ўқувчилар ик
кинчи йили мустақил фанларга йўналтирилади.

Давлатимиз раҳбарига “Темурбеклар макта
би” фаолияти, ўқув жараёни, қурилаётган янги 
бино ва иншоотлар ҳақида маълумот берилди.

Мактаб учун ўқув корпуси, ётоқхона, ошхона 
барпо этилмоқда, академиянинг мавжуд бино
лари реконструкция қилинмоқда. Мажмуада, 
шунингдек, жисмонийҳарбий машғулотлар 

майдони, стадион, автодром, плац ва бошқа 
объектлар бўлади.

Президентимиз мактабда она тили ва тарих 
фанларидан ташқари, хорижий тилларни му
каммал ўқитиш зарурлигини таъкидлади.

— Бу даргоҳда ҳақиқий 
ватанпарвар авлод 
тарбияланиши зарур. Мактабда 
шундай шароит яратиш 
керакки, бу ерда таълим олган 
ёшлар ҳарбий соҳалар кадрлар 
захирасини тўлдириши лозим, 
— деди Шавкат Мирзиёев.

Давлатимиз раҳбари ёш авлодни ватанпар
варлик руҳида тарбиялаш, ўқувчиларга юртимиз 
тарихи ва миллий қадриятларимизни чуқур ўрга
тиш, дарсларга ҳар бир фан бўйича етакчи педа
гогларни жалб этиш муҳимлигини таъкидлади.

Давлат хавфсизлик хизмати академиясида 
бугунги замонавий таҳдидларга қарши тура 
оладиган мутахассис кадрлар тайёрлаш юза
сидан тавсиялар берилди.

Зиёдулла ЖОНИБЕКОВ,
Абдулазиз МУСАЕВ,

Матназар ЭЛМУРОДОВ,
ЎзА мухбирлари

ЮКСАК САЛОҲИЯТЛИ ЯНГИ АВЛОД – 
УЧИНЧИ РЕНЕССАНС ПОЙДЕВОРИ

— Давлатимиз раҳбари Олий Мажлисга Мурожаатномасида 
ҳамда 31 январь куни илмфан вакиллари билан учрашувда 
 геология соҳасини ривожлантиришга доир долзарб вазифа
ларни белгилаб берган эди. Бугун ана шу асосда мамлакати
мизда янги геология тизими яратилмоқда. Президентимизнинг 
соҳа ривожига хизмат қилувчи қатор қарорлари қабул қилинди. 

Давлатимиз раҳбари томонидан жорий йил 31 январь куни 
Геология фанлари университети қурилишига тамал тоши қў
йилган эди. Кўриб турганингиздек, бугунга келиб бинолар анча 
қад ростлаб қолди.

Лойиҳа доирасида 6 та кўп қаватли иморат барпо этилиши 
ва 4 таси реконструкция қилиниши кўзда тутилган бўлиб, би
ринчи босқичда ўқув корпуси, Нефть ва газ конлари геология
си ҳамда қидируви институти, Минерал ресурслар институти, 
Геология ва геофизика институти, Геология музейи бинолари, 
кутубхона, ётоқхона бунёд этилмоқда.

Эндиликда университетимиз илмий муассасаларни жам
лаган яхлит мажмуага айланади. Унинг таркибига 4 та ил
мийтадқиқот институти кирган. Илгари улар тарқоқ жойлашган 
эди. Соҳадаги муассасалар бир жойда бўлиши мутахассислар
нинг яқин ҳамкорликда ишлаши, талабаларнинг илмий лабо
раторияларда амалиёт ўташи, таълим сифатини яхшилашга 
хизмат қилади. Шунингдек, бу ерга Геология музейи кўчириб 
келинади.

20202021 ўқув йили учун бакалавр йўналишида 200 нафар, 
магистратура йўналишида 40 нафар талаба қабул қилинди. 
Айни пайтда дарслар онлайн тарзда олиб борилмоқда.

Бугун Президентимиз Геология фанлари университетида 
амалга оширилаётган қурилиш ишлари ва олимлар олдида 
турган вазифалар борасида ўз тавсияларини берди.

Геология соҳасининг асосий вазифаси нима? Бу конларни 
излаб топиш. Бунинг учун эса соҳага малакали кадрлар керак. 
Янги кон топилиши аҳоли бандлигини таъминлайди, ўша ҳудуд
нинг ижтимоийиқтисодий салоҳиятини юксалтиради,  дегани.  

Президентимиз бу борада олдимизга бир қатор вазифа
лар қўйди. Университет профессорўқитувчилари малакасини 
ошириш, илмий салоҳиятни юксалтириш, ривожланган мамла
катларнинг соҳага оид таълим муассасалари билан тизимли 
алоқаларни йўлга қўйиш ва шу асосда пухта ўқув дастурларни 
яратиш шулар жумласидандир. 

Давлатимиз раҳбари билдирган таклиф ва вазифалар 
асосида барча зарур чоратадбирлар кўрилади. Зеро, бугун 
геология соҳасига бўлган эътибор ва яратиб берилаётган 
шароитлардан самарали фойдаланиш, соҳанинг етук мутахас
сисларини тайёрлаш олдимизда турган энг муҳим вазифадир.

— Президентимиз бугун Дас
турий маҳсулотлар ва ахборот 
технологиялари технологик пар
кида бўлиб, иқтидорли ёшларимиз 
учун яратилган шартшароитлар 
билан яқиндан танишди. Бу ерда 
Муҳаммад алХоразмий номида
ги ихтисослаштирилган мактаб 

Бугун юртимизда улкан қури
лиш, бунёдкорлик ишлари амалга 
оширилмоқда. Бунинг учун эса 
малакали кадрларга бўлган эҳти
ёж ҳар қачонгидан кўп бўлиши 
табиий. Соҳада замонавий, етук 
салоҳиятли кадрларни тайёрлаш 
муҳим аҳамиятга эга. 

Анварбек 
НУРХЎЖАЕВ, 
Ҳабиб Абдуллаев 
номидаги Геология 
ва геофизика 
институти 
директори, геология 
ва минералогия 
фанлари доктори, 
профессор:

Ҳилола УМАРОВА,
Президент, ижод ва 
ихтисослаштирилган 
мактабларни 
ривожлантириш 
агентлиги раҳбари:

Баҳриддин ВАЛИЕВ,
Тошкент шаҳар 
прокурори:

Абдуқаҳҳор ТЎХТАЕВ, 
Шайхонтоҳур тумани 
ҳокими:

Равшан ҲАКИМОВ,
Тошкент архитектура-
қурилиш институти 
ректори:

ўқувчилари иштирокида яратилган 
дастурий маҳсулотлар намойиш 
этилди.

Бугун ахборот технологияла
ри ҳаётимизда муҳим роль ўйна
моқда. Мамлакатимиз бу соҳада 
жаҳон бозорида рақобатбардош 
бўлиши учун IT бўйича малака
ли мутахассислар керак. Муҳам
мад алХоразмий номидаги ахбо
роткоммуникация технологиялари 
йўналишига оид фанларни чуқур
лаштириб ўқитишга ихтисослашти
рилган мактаб бу борада муҳим 
аҳамият касб этади. Ўтган давр 
мобайнида бу ерда  имконияти 
чекланган  болалар учун мўлжал
ланган, мактаб ўқувчилари томони
дан ишлаб чиқилган “Sahiya” сурдо 
таржимон дастури  яратилди, мах
сус IT синф хонаси фаолияти йўлга 
қўйилди.

  Бундан ташқари, мактаб ўқув
чилари ва ўқитувчилари томони
дан яратилган “Рақамли авлод” 
дастурида ўзбек тилидаги видео
дарслар ўқувчилар мустақил ўрга
ниши ва билимини мустаҳкамлаши 
учун муҳим қўлланма бўлиб хиз
мат қилмоқда.

Ўқувчилар қурилиши режа
лаштирилаётган лойиҳанинг VR 

Шу кунгача мазкур таълим му
ассасаси пойтахтимизнинг учта 
ҳудудида тарқоқ ҳолда фаолият 
юритган. Бу, ўз навбатида, таъ
лим сифатига жиддий таъсир 
кўрсатиб келаётган эди. 

Бугунги кунда институтимиз
да 5 минг 400 дан зиёд талаба 
таълим олмоқда. 20202021 ўқув 
йилидан кредитмодуль тизимига 
ўтиш натижасида 18 та бакалавр 
таълим йўналиши ва 23 та магис
тратура мутахассислиги очилди. 
Бўлғуси қурувчиларга замонавий 
билим бериш мақсадида “ақлли” 
уйлар ва шаҳарлар инфратузил
масини лойиҳалаш, меҳнат муҳо
фазаси ва техника хавфсизлиги, 
иншоотлар зилзилабардошлиги 
каби янги йўналишлар дастурга 
киритилди.

Таълим муассасасининг пой
тахтимизнинг Юнусобод туманида 
барпо этилаётган янги биносида 
қурилиш ишлари жорий йил июль 
ойида бошланган эди. Бу ерда 5 
қаватли иккита ўқув корпуси, 8 қа
ватли маъмурий бино ва 4 қаватли 
ётоқхона қад кўтармоқда. Бино

дастур ёрдамида  3D макетини 
ҳосил қилиш ва олдиндан кўриб 
тасаввур қилиш ёрдамида инвес
торларни  жалб қилиш имкони
ятини берувчи дастурни тақдим 
этишди.

Ўқувчилар томонидан тайёрлан
ган “Aqlli uy” лойиҳасини алоҳида 
таъкидлаш жоиз. Бу дастур рақам
ли иқтисодиёт даврида кишиларга 
ўз уйидан муайян масофада туриб 
электр энергияси, газ қурилмала
рининг назоратини амалга оши
риш имкониятини беради. Муҳими, 
барча технологиялар маҳаллий 
хомаш ёдан тайёрланган. 

Президентимиз мутасаддиларга 
Муҳаммад алХоразмий номидаги 
мактаб билан ҳудудлардаги ахбо
рот технология мактаблари инте
грациясини таъминлаш, ёшлар
нинг замонавий технологияларга 
қизиқишини тўғри йўналтириб, етук 
мутахассислар этиб тайёрлаш бў
йича кўрсатмалар берди. 

Белгиланган вазифалардан ке
либ чиқиб, Муҳаммад алХоразмий 
мактаби ўқувчилари давлатимиз 
равнақи ва келажаги йўлида мус
таҳкам пойдевор бўлишлари учун 
барча зарур чоралар кўрилади.

лар фойдаланишга топширилгач, 
талабаларни қабул қилиш қамро
ви ва таълим сифати ортади. 

Институтда замонавий қури
лиш индустриясига мос юқори 
малакали мутахассислар тайёр
лаш мақсадида 10 та йўналиш 
бўйича Германия, Хитой каби 
соҳада етакчи бўлган давлат
лардан лаборатория ускуналари 
олиб келинди. Бу ҳам таълимни 
амалиёт билан боғлаб олиб бо
ришда жуда катта аҳамиятга эга.

Президентимиз бу ердаги қу
рилиш ишлари билан танишиб, 
таълим даргоҳининг моддийтех
ник базасини яхшилаш борасида 
зарур кўрсатмалар берди. Шу
нингдек, институт ўқитувчилари 
олдига ҳам бир қатор вазифалар 
қўйилди. Жумладан, таълим си
фатини ошириш, бунда ривож
ланган давлатларнинг мазкур 
йўналишдаги таълим муассаса
лари билан изчил алоқаларни 
йўлга қўйиш, замонавий ўқув дас
турларини тайёрлаш каби қатор 
топшириқлар берилди.

ХАЛҚ РОЗИЛИГИ ЙЎЛИДА 
НАРХЛАР ОШИШИГА ҚАРШИ 

ЧОРАЛАР КЎРИЛАДИ
Кейинги вақтларда дунё миқёсида озиқ-овқат ва қишлоқ 
хўжалиги маҳсулотлари нархи ўсиши кузатилмоқда. Бу 
Ўзбекистон бозорларини ҳам четлаб ўтмади. 
Куни кеча Президентимиз Шавкат Мирзиёев 
раислигида озиқ-овқат хавфсизлигини таъминлаш 
ва ички бозорда нарх-наво барқарорлигини сақлаш 
чора-тадбирлари юзасидан ўтказилган видеоселектор 
йиғилишида мутасадди ташкилотлар раҳбарларига аниқ 
топшириқлар берилди.

— Ҳақиқатан ҳам охирги 
ўн кунда гўшт, тухум, ўсимлик 
ёғи, шакар каби маҳсулотларга 
бўлган талаб сезиларли ошиб, 
уларнинг нархи ҳам бир қадар  
кўтарилишига йўл қўйилган. 
Бунинг олдини олиш бўйича 
давлатимиз раҳбари Тошкент 
шаҳар ҳокими бошчилигидаги 
тўртта сектор раҳбарига тегиш
ли топшириқларни берди. Ўз 
навбатида, биз шу топшириқлар 

— Туманимиздаги 51 маҳал
лада яшаётган 344 минг аҳоли
нинг кунлик истеъмолидан ке
либ чиқиб, бир ойда ҳамда 2021 
йилнинг май ойига қадар бизга 
қанча қишлоқ хўжалиги ва асо
сий 11 турдаги маҳсулот керак 
бўлишини ҳисобладик. Бизда 
ёғ, ун, шакар маҳсулотлари му
аммо бўлмайди. Чунки захира
миз етарли. Бугунги кунда кун
габоқар ёғи 11 500 сўмдан, ун 
маҳсулотлари эса 4 600 сўмдан, 
шунингдек, шакар 5 800 дан  

асосида зарур чоратадбирлар
ни белгилаб олдик. 

Президентимиз, аввало, 
озиқовқат ва қишлоқ хўжали
ги маҳсулотларининг 3 ойлик 
захирасини яратиш, кейинги 
босқичда 2021 йил май ойига 
қадар пойтахт аҳолисини 11 
турдаги арзон озиқовқат ва 
қиш лоқ хўжалиги маҳсулотлари 
билан таъминлаш бўйича аниқ 
кўрсатма берди.

Мақсад озиқовқат маҳсу
лотларининг нархи ошишига 
йўл қўймаслик. Бунга Тошкент 
шаҳар ҳокими бошчилигида 
секторлар раҳбарлари масъул 
этиб бириктирилди. Бугундан 
эътиборан биз пойтахт аҳо
лисини қишлоқ хўжалиги ва 
озиқовқат маҳсулотлари билан 
арзон нархларда узлуксиз таъ
минлаш чораларини кўрамиз. 
Бунинг учун тегишли маблағлар 
ажратилган, Тошкет шаҳар про
куратураси ва департаменти
нинг барча ходимлари шаҳарда 
мавжуд 13 та асосий бозорлар 
ва уларнинг 37 та филиалида 
нархларнинг сунъий равишда 
кўтарилмаслигини назорат қи
либ боради.

6 000 сўмгача сотиляпти. Ушбу 
маҳсулотларнинг захирасидан 
ҳам кўнглимиз тўқ. 

Туманда бир кунда 24 тонна 
гўшт маҳсулотига эҳтиёж бўл
са, фермерлар ва захирамиз 
ҳисобидан қоплашга имкони
ятимиз бор. Бугунги кунда ҳар 
бир маҳаллада иккитадан беш
тагача озиқовқат ҳамда қишлоқ 
хўжалик маҳсулотлари билан 
савдо қилувчи дўконларимиз 
фаолият кўрсатяпти. Буларга 
ҳам етарли миқдорда шакар, 
ун, ёғ маҳсулотларини етказиб 
беряпмиз. 

Айни пайтда 24 фермер хў
жалиги билан шартнома тузиб, 
уларни жой билан таъминла
ганмиз. Улар ўзларининг маҳ
сулотларини, шу жумладан, 
картошкани ҳам олиб келиб 
сотишяпти. Бу маҳсулотлар
нинг ҳам захиралари бор, ҳеч 
қандай муаммо йўқ. Фақат гу
руч етказиш чораларини кўрсак 
бас. Бунинг учун ҳам маблағи
миз бор.

Ишонтириб айтамизки, бизда 
озиқовқат ва қишлоқ хўжалиги 
маҳсулотларини етказиб бериш 
борасида муаммо бўлмайди.

“Биз иқтисодиёт, маданият, хавфсизлик, мудофаа соҳаларида ҳамкорликни жадал 
тараққий эттиришга доим тайёрмиз. Ўзаро дўстона алоқаларимиз янада 

ривожланишига аминман.”

Бошланиши 1-бетда

ЎЗБЕКИСТОН РЕСПУБЛИКАСИ ПРЕЗИДЕНТИ 
ХОРИЖИЙ ДАВЛАТЛАР ЭЛЧИЛАРИНИ ҚАБУЛ ҚИЛДИ

ЯНГИЧА МУҲИТДА ЎЗАРО 
МУНОСАБАТЛАРИМИЗНИ ЯНАДА ЮҚОРИ 

БОСҚИЧГА КЎТАРИШГА ТАЙЁРМИЗ
Ўзбекистон Республикаси Президенти Шавкат Мирзиёев 16 октябрь куни хорижий давлатларнинг мамлакатимизга янги тайинланган 

элчиларидан ишонч ёрлиқларини қабул қилиб олди. Чет эл дипломатик миссиялари раҳбарлари мамлакатимиз билан ўзаро манфаатли 
ҳамкорликнинг жорий ҳолати ва уни ривожлантириш юзасидан янги режалари хусусида ЎзА мухбирига қуйидагиларни сўзлаб берди.

ЯНГИ ЎЗБЕКИСТОНДА 
ИНСОН ҲУҚУҚЛАРИ 

СОҲАСИДАГИ ЎЗГАРИШЛАР 
ИЗЧИЛ РИВОЖЛАНИБ 

БОРМОҚДА 

— Маълумки, Ўзбекистон инсон ҳуқуқла
рига оид 70 та асосий халқаро ҳужжатнинг 
иштирокчиси ҳисобланади, — дейди Анқа-
ра стратегик тадқиқотлар маркази ди-
ректори Муҳаммет Саваш Кафкасяли. 
— Мамлакат БМТ томонидан ушбу соҳада 
қабул қилинган 10 та асосий шартномага 
қўшилган. Инсон ҳуқуқлари ва эркинликла
ри кафолатларини кучайтиришга қаратил
ган қонунчилик доимий равишда такомил
лаштирилмоқда. Сўнгги икки йил ичида, 
хусусан, 20172021 йилларда Ўзбекистон 
Республикасини ривожлантиришнинг беш
та устувор йўналишлари бўйича ҳаракат
лар стратегиясида белгиланган вазифа
ларни амалга ошириш доирасида ушбу 
йўналишда катта ютуқларга эришилди. 
Фуқароларнинг ҳуқуқ ва манфаатларини 
ҳимоя қилишда суд ҳокимиятининг ролини 
кучайтириш, қатор демократик ислоҳотлар
ни амалга ошириш бўйича самарали чора
лар кўрилди.

Президент Шавкат Мирзиёев раҳбарли
гида нафақат Ўзбекистонда, балки халқаро 
миқёсда ҳам инсон манфаатларини тўлиқ 
таъминлашга қаратилган кенг кўламли дав
лат сиёсати олиб борилаётгани диққатга 
сазовор. Шу нуқтаи назардан, Ўзбекистон
нинг глобал даражадаги инсон ҳуқуқла
ри масалалари бўйича ташаббуси юқори 
баҳога лойиқдир. 

Биз “Ёшлар2020: глобал ҳамжиҳатлик, 
барқарор ривожланиш ва инсон ҳуқуқла
ри” мавзуидаги инсон ҳуқуқлари бўйича 
Самарқанд вебфоруми натижаларини 
мамнуният билан қўллабқувватлаймиз. 
Ушбу тадбир инсон ҳуқуқлари соҳасида 
Ўзбекистоннинг халқаро ва минтақавий 
ҳамкорлигини мустаҳкамлашга қаратил
ган иккинчи халқаро анжуман бўлди. 2018 
йил Самарқандда Инсон ҳуқуқлари бўйича 
Осиё форуми ташкил этилган эди. Нати
жада, 2019 йил 6 февраль куни БМТ Бош 
Ассамблеяси 73сессиясининг расмий ҳуж
жати сифатида Инсон ҳуқуқлари бўйича 
Самарқанд декларацияси қабул қилинди.

20212023 йилларда Ўзбекистоннинг 
БМТ Инсон ҳуқуқлари бўйича кенгашига 
сайланиши расмий Тошкентнинг халқаро 
майдонда инсон ҳуқуқлари маданияти ва 
мафкурасини тарғиб қилиш борасидаги до
имий фаоллигини давом эттиришга имкон 
беради. Бу мутахассислар тезтез “Янги 
 Ўзбекистон” деб атаётган мамлакатнинг 
ўзига хос янги қиёфаси шаклланаётганидан 
далолат беради. Дарҳақиқат, Ўзбекистон 
халқаро муносабатларнинг кўзга кўринган 
иштирокчисига айланиб бормоқда. Бу маъ
лум бир ўзгариш ва модернизация энер
гиясини ишлаб чиқарувчи манба бўлиб, 
бошқалар қаторида мамлакат ичида ҳам, 
ташқарисида ҳам илгари сурилган янги ғоя
лар, ташаббуслар кўринишида намоён бўл
моқда. Янги Ўзбекистонда инсон ҳуқуқлари 
бўйича вазиятни яхшилаш борасида эри
шилган ютуқлар тобора ривож топмоқда. 

— Авваламбор, Ўзбекистон ҳукуматини 
2020 йил 13 октябрь куни БМТ Бош Ассам
блеясининг 75сессияси доирасида бўлиб 
ўтган сайлов натижасида 20212023 йил
ларда БМТ Инсон ҳуқуқлари бўйича кенга
шига сайлангани билан табриклашга ижо
зат бергайсиз, — дейди Малайзия Ислом 
цивилизацияси институти директори, 
Миллий университет профессори Моҳд 
Юсуф Бин Ҳожи Усмон. — Мен ушбу воқе
ани тарихий, деб атайман. Ўзбекистоннинг 
БМТ ИҲКга сайланиши — бу мамлакатда 
инсон ҳуқуқларини ҳимоя қилиш ва де
мократик жамият қуриш соҳасида амалга 
оширилаётган кенг кўламли ислоҳотлар 
натижаларининг халқаро эътирофидир.

Инсон ҳуқуқларини ҳимоя қилишни 
таъминлаш мамлакатдаги фаровонлик, 
барқарорлик ва тинчликнинг асосий кўр
саткичлари ва омилларидан биридир. 
Ушбу мажбуриятни бажариш нафақат вако
латли органлар, балки ҳар бир фуқаронинг 
алоҳида масъулиятидир.

Ўзбекистон раҳбариятига инсон ҳуқуқла
рини ҳимоя қилиш, шунингдек, бу соҳадаги 
улкан ислоҳотлар ва ташаббусларни амал
га оширишда яна бир бор муваффақиятлар 
тилашга ижозат бергайсиз.

Ҳиндистоннинг United News of India, 
Daijiworld.com, India Narrative, ind.
news, newsd.in ва бошқа электрон ом
мавий ахборот воситаларида Ўзбекистон

нинг БМТ Инсон ҳуқуқлари бўйича кенга
шига сайлангани ҳақида қатор мақолалар 
чоп этилди.

Янги Ўзбекистон — дунё нигоҳида

“Ўзбекистоннинг ушбу нуфузли таш
килотга сайлангани тарихий ютуқдир ва 
Марказий Осиё минтақаси мамлакати 
янада кенгроқ кўламда ислоҳотларни 
давом эттиришда қатъийдир”, деб ёзади 
United News of India нашрида мақола му
аллифи.

Материалларда Ўзбекистон  Президенти 
Шавкат Мирзиёев раҳбарлигида кенг 
кўламли ислоҳотларни давом эттириш ва 
дунё бўйлаб инсон ҳуқуқлари масалалари
ни илгари суришга ўз ҳиссасини қўшишда 
қатъий экани таъкидланган.

Хабарларда БМТ Бош Ассамблеяси 
75сессиясининг ялпи мажлисида 13 ок
тябрь куни Инсон ҳуқуқлари бўйича кенга
шига 15 нафар янги аъзо сайланганлиги 
ҳамда Осиё минтақасидан сайланганлар 
орасида Покистон, Хитой ва Непал ҳам ўрин 
олгани маълум қилинган.

Ҳиндистон матбуоти қайд этишича, 2018 
йил февраль ойида Женевада бўлиб ўт
ган Инсон ҳуқуқлари бўйича кенгашнинг 
37сессиясида Ўзбекистон ушбу тузил
мага аъзо бўлиш ниятини маълум қилган 
эди. Жорий йил эса Ўзбекистон Президен
ти мамлакатнинг Инсон ҳуқуқлари бўйича 
миллий стратегиясини тасдиқлади.

“Шавкат Мирзиёев 2016 йилда давлат 
раҳбари этиб сайлангач, Ўзбекистонда кенг 
кўламли иқтисодий ва ижтимоий ислоҳот
ларни, жумладан, суд тизимини либерал
лаштириш ва бошқа кўплаб йўналишлар
да қатор изчил чоратадбирларни ҳаётга 
татбиқ қилмоқда”, деб таъкидланган ҳинд 
нашрларида.

Мисрнинг етакчи “MENA” ахборот 
агентлиги Ўзбекистоннинг Қоҳира шаҳри
даги элчихонаси тарқатган маълумотга та
яниб чоп этган мақолада Ўзбекистон ўз та
рихида илк маротаба БМТ Инсон ҳуқуқлари 
бўйича кенгашига ўз номзодини кўрсатгани 
ва 169 та овоз тўплаган ҳолда кенгашнинг 
20212023 йилларда 15 та янги аъзосидан 
бири бўлгани қайд этилган.

Мақолада таъкидланишича, Ўзбекис
тоннинг ушбу кенгашга сайланиши 
 инсон ҳуқуқларини ҳимоя қилиш ва 
қўллаб қувватлаш соҳасида Президент   
Шавкат  Мирзиёев бошчилигида мам
лакатда олиб борилаётган кенг кўламли 
ислоҳотларнинг халқаро ҳамжамият томо
нидан қўллабқувватланаётганининг ёрқин 
эътирофи бўлди.

Минтақадаги нуфузли ОАВларидан бири 
“Ал-Ёум ас-Сабиъ” инсон ҳуқуқларини ҳи
моя қилиш Ўзбекистон давлат сиёсатининг 
устувор йўналишларидан бирига айланга
нини таъкидлар экан, мамлакатда демо
кратия ва инсон ҳуқуқларининг замонавий 
мезонларига жавоб берадиган барқарор 
сиёсий тизим шаклланганини юқори баҳо
лаган.

Шунингдек, Мисрнинг “АлХабар ал
Ёум”, Иордания нинг “MENAFN”, Фаластин
нинг “Садо алИъ
лам” каби оммавий 
ахборот восита
ларида ҳам Ўзбе
кистоннинг БМТ 
Инсон ҳуқуқлари 
бўйича кенгашига 
сайлангани тўғриси
даги хабарлар чоп 
этилди. Қувайтнинг 
инглиз тилидаги 
етакчи янгиликлар 
портали — “The 
Times” эълон қилган мақолада Ўзбекис
тон кирган ОсиёТинч океани минтақаси 
мамлакатлар гуруҳида кузатилган жиддий 
рақобат ҳақида сўз боради. “Сайловнинг 
сўнгги кунигача, ИҲКдаги 4 та бўш ўрин 
учун Ўзбекистон, Хитой, Непал, Покис тон 
ва Саудия Арабистони даъвогарлик қил
ди”, деб ёзади нашр.

Мақола муаллифининг таъкидлашича, 
ушбу нуфузли ташкилотга Ўзбекистоннинг 
сайланиши мамлакатда амалга оширилаётган 
ислоҳотлар, шу жумладан инсон ҳуқуқларини 
ҳимоя қилиш соҳасидаги изчил ўзгаришлар 
халқаро ҳамжамият томонидан қўллабқув
ватланаётганидан далолат беради.

“Инсон ҳуқуқларини ҳимоя қилиш ва улар
га риоя этиш масалалари Ўзбекистон давлат 
сиёсатининг устувор йўналишларидан бири 
сифатида қаралмоқда. Бугунги кунда мам
лакатда демократия ва инсон ҳуқуқларининг 
замонавий мезонларига жавоб берадиган 
барқарор сиёсий тизим шаклланди. Миллий 
қонунчилик ва ҳуқуқни муҳофаза қилиш ама
лиётида инсон ҳуқуқлари стандартларининг 
тизимли ва изчил татбиқ этилишини таъ
минлаш учун ноёб модель ишлаб чиқилган”, 
дейилади мақолада.

Мақола якунида Ўзбекистон ИҲКда са
марали фаолият юритиб, халқаро тузилма 
ривожига муносиб ҳисса қўшишига ишонч 
билдирилган.

“Дунё” АА

Ўзбекистоннинг БМТ Инсон ҳуқуқлари бўйича кенгаши(ИҲК)га 
сайланиши муносабати билан давлат ва жамоат ташкилотлари 
вакиллари, шунингдек, нуфузли оммавий ахборот воситалари ўз 
муносабатини билдирмоқда.

Ўзбекистон Республикаси Президенти 
янги элчилар вакиллик қилаётган давлатлар 
раҳбарларига Бирлашган Миллатлар Ташки
лотининг бош органларидан бири — Инсон 
ҳуқуқлари бўйича кенгашда мамлакатимиз аъ
золигини қўллабқувватлагани учун миннатдор
лик билдирди. Ушбу тарихий воқеа юртимиз
да ҳуқуқни ҳимоя қилиш соҳасида эришилган 
муваффақиятларнинг халқаро миқёсдаги кенг 
 эътирофидир.

Тадбирда давлатимиз раҳбари 
дипломатларга мурожаат 
қилар экан, тегишли хорижий 
шериклар билан икки 
томонлама алоқаларнинг 
асосий йўналишлари ва 
истиқболларини қайд этди.

Хусусан, мамлакатимизнинг Бирлашган 
Араб Амирликлари билан анъанавий дўсто
на ва яқин муносабатлари олий даражадаги 
мунтазам мулоқотлар туфайли принципиал 
жиҳатдан янги босқичга кўтарилгани таъкид
ланди.

Бугунги кунда Masdar, Mubadala, DP World 
компаниялари, АбуДаби тараққиёт фонди 
ва бошқалар иштирокида умумий қиймати 4 
миллиард долларлик қўшма инвестиция ло
йиҳаларини амалга ошириш фаол паллага 
кирди. Улар муқобил энергетика, инфратузил
ма, кимё тармоғи, қишлоқ хўжалиги, транс
портлогистика соҳаларини қамраб олган.

Давлат бошқаруви тизимини такомил
лаштириш соҳасида дастурлар ҳамда 
Оролбўйида ижтимоий аҳамиятли лойиҳалар 
бажарилмоқда.

Ўзбекистон Эрон билан ҳамкорликдаги кат
та салоҳиятни рўёбга чиқаришдан манфаат
дор экани билдирилди.

Президентлар икки мамлакат ўртасидаги 
муносабатларни кенгайтиришга катта эътибор 
қаратаётгани таъкидланди.

Товар айирбошлашни ошириш учун қулай 
шароитлар яратиш, саноат ва қишлоқ хўжа
лигида кооперация лойиҳаларини амалга 
ошириш, Эрон бандаргоҳлари орқали юк та
шишларни ташкил этиш масалалари айниқ
са долзарбдир. Бундан ташқари, хавфсизлик 
соҳасида мунтазам мулоқот олиб борилмоқда.

Украина мамлакатимизнинг анъанавий ҳам
коридир. Шавкат Мирзиёев кейинги йилларда 
икки томонлама муносабатларда фаоллашув 
кузатилаётганини таъкидлади. Товар айирбош
лаш ҳажми ортмоқда, муҳим иқтисодий ва гума
нитар дастурлар амалга оширилмоқда.

Шу билан бир қаторда, экспортимпорт, ма
шинасозлик, электротехника, фармацевтика, 
тўқимачилик ва аграр тармоқларда, таълим 
ва соғлиқни сақлаш соҳаларида амалий ҳам
корликни янада кенгайтириш истиқболлари 
 мавжуд.

Улкан иқтисодий ва маданий салоҳиятга эга 
Италия мамлакатимизнинг Европа Иттифоқи
даги асосий шерикларидан бири.

Давлатимиз раҳбари 
таъкидлаганидек, икки 
томонлама муносабатлар ва 
кўп томонлама ҳамкорликни, 
жумладан “Италия – Марказий 
Осиё” вазирлар учрашувлари 
форматида ва халқаро 
ташкилотлар доирасида 
мустаҳкамлаб бориш зарур.

Савдоиқтисодий йўналишда Италиянинг 
етакчи компаниялари билан металлургия, қиш
лоқ хўжалиги, қурилиш материаллари тармоғи 
ва бошқа соҳаларда муҳим кооперация лойиҳа
лари амалга оширилмоқда. Бундан ташқари, 
умумий қиймати қарийб 5 миллиард долларлик 
истиқболли қўшма лойиҳалар портфели тайёр
ланмоқда.

Гуманитар соҳада олий таълим ва маданий 
алмашинув борасида муҳим дастурлар илгари 
сурилмоқда.

Ўзбекистон ва Исроилни анъанавий шерик
лик муносабатлари яқиндан боғлаб туради. 
Конструктив сиёсий мулоқотни ривожлантириш, 
савдоиқтисодий, инвестициявий ва илмийтех
ник алоқаларни фаоллаштириш ҳамкорликнинг 
устувор йўналишлари сифатида қайд этилди.

Юқори технологиялар, энергия ва ресурс
ларни тежовчи ечимларни жорий этиш, қишлоқ 
хўжалиги, фармацевтика ва тиббиёт, таълим, 
туризм соҳаларида кооперацияни кучайтириш 
таклиф этилди.

Олий даражадаги учрашувлар ҳамда сиё
сий маслаҳатлашувларни мунтазам ўтказиш, 
икки томонлама Ҳукуматлараро комиссия фа
олиятини бошлаш ушбу мақсадларга хизмат 
қилади.

Ўзбекистоннинг Покистон билан кўп қиррали 
ҳамкорлиги изчил ривожланмоқда. Бугунги кун
да мамлакатларимиз халқаро ва минтақавий 
ташкилотлар доирасида ҳам фаол ҳамкорлик 
қилмоқда.

Ўзбекистон ҳукумати делегацияси яқинда 
Исломобод шаҳрига амалга оширган ташрифи
нинг самарали натижалари мамнуният билан 
қайд этилди. Ўзаро келишувларга мувофиқ икки 
томонлама савдо ҳажмини ошириш борасида, 
қишлоқ хўжалиги машинасозлиги, тўқимачилик 
ва чарм саноатида янги имкониятлар ўрганил
моқда.

Марказий ва Жанубий Осиёни самара
ли боғлайдиган транспорт ва транзит бўйича 
муҳим инфратузилма лойиҳалари тайёрлан
моқда.

Президентимиз олий 
даражадаги мунтазам 
мулоқотлар туфайли кейинги 
йилларда Ўзбекистон — 
Ҳиндистон муносабатларида 
эришилган даражани 
мамнуният билан қайд этди.

Ўтган йили Самарқандда Ҳиндистон ва Мар
казий Осиё давлатлари ташқи ишлар вазирла
рининг биринчи учрашуви муваффақиятли ўтди.

Пандемияга қарамай, товар айирбошлаш 
кўпаймоқда, ҳудудлар ва тадбиркорлар дара
жасидаги жадал алмашинувлар давом этяпти, 
биргаликдаги саъйҳаракатлар билан, Ҳиндис
тон инвестицияларини жалб этган ҳолда, таъ
лим, ахбороткоммуникация технологиялари, 
тиббиёт ва фармацевтика соҳаларидаги усту
вор лойиҳалар илгари сурилмоқда.

Ўзбекистон Республикаси Президенти ўз 
нутқини якунлар экан, янги тайинланган элчи
лар ўзларининг фаол ва сермаҳсул фаолияти 
билан мамлакатларимиз ўртасидаги дўстлик
ни мустаҳкамлаш ва кўп қиррали ҳамкорликни 
ривожлантиришга катта ҳисса қўшишларига 
ишонч билдирди.

Суҳбат чоғида элчилар давлатимиз раҳба
рига самимий қабул учун миннатдорлик изҳор 
этиб, Ўзбекистон билан шерикликда сифатли 
янгиланишга эришиш ҳамда муносабатлар кун 
тартибини янги ва аниқ мазмун билан бойитиш
га бор кучғайратини сафарбар қилишини қайд 
этдилар.

ЎзА

Саид ал-ҚАМЗИЙ, 
Бирлашган Араб Амирликларининг 
Ўзбекистондаги Фавқулодда ва мухтор 
элчиси:

— Бирлашган Араб Амирликлари ва Ўзбекис
тон ўртасидаги муносабатлар жуда мустаҳкам. 
Ўзбекистонда қуёш энергияси, меҳмонхона 
қурилиши, инновацион ечимлар каби қатор 
йўналишларда сармоявий лойиҳаларни амал
га оширмоқдамиз. Мамлакатларимиз ўртасида 
таълим соҳасидаги алоқалар ҳам жадал ривож
ланмоқда. Талабалар алмашинуви фаол йўлга 
қўйилган.

Келгусида ўзаро ҳамкорликни янада мус
таҳкамлаш, Бирлашган Араб Амирликларидан 
жалб этилаётган сармоялар ҳажмини ошириш 
ва кўламини янада кенгайтириш ниятидамиз.

Ҳамид НАЙРОБОДИЙ, 
Эрон Ислом Республикасининг 
мамлакатимиздаги элчиси:

— Ўзбекистон Республикаси Президенти 
Шавкат Мирзиёев Жаноби Олийлари билан уч
рашув менга катта қувонч ва шараф бағишла
ди. Эрон Ислом Республикасининг қадимий, 
гўзал юрт бўлмиш дўст ва биродар Ўзбекис
тондаги элчиси сифатида фаолият юритаётга
нимдан беҳад хурсандман. Шу кунга қадар ҳам 
 Ўзбекистон ҳукумати ва халқи билан биргалик
да, уларнинг ёрдами билан қимматли тажриба 
орттирдим.

Президент Шавкат Мирзиёев раҳбарлигида 
амалга оширилаётган ижобий ўзгаришлар мам
лакатингизнинг ижтимоийиқтисодий кўрсат
кичлари муттасил яхшиланишига ёрдам бериб, 
минтақа ва халқаро миқёсдаги нуфузини юк
салтирмоқда. Бу Ўзбекистоннинг дўсти бўлган 
Эрон учун ҳам қувонарлидир. Биз ушбу янгича 
ва рангбаранг муҳитда ўзаро муносабатлари
мизни янада юқори босқичга кўтаришга тўлиқ 
тайёрмиз.

Николай ДОРОШЕНКО, 
Украинанинг Ўзбекистондаги 
Фавқулодда ва мухтор элчиси:

— Украина билан Ўзбекистон ўртасидаги икки 
томонлама муносабатларни фаоллаштиришга 
ҳисса қўшиш элчилик миссиямдан  кўзлаган энг 

муҳим вазифамдир. Бизда иқтисодиёт, замона
вий технологиялар ва бошқа қатор соҳаларда 
ҳамкорликни кенгайтириш учун улкан салоҳият 
мавжуд. Бу борада Ўзбекистон билан тажриба 
алмашишга тайёрмиз.

Тан олиш керак, пандемия ўзаро муносабат
лар суръатини сезиларли даражада пасайтир
ди. Бошқа томондан айни пайт Ўзбекистонда 
Украина товарларига ва худди шундай бизда 
мамлакатингиз маҳсулотларига талаб ортди. 
Шу боис, айни йўналишдаги мулоқотни фаол
лаштиряпмиз.

Агостино ПИННА, 
Италия Республикасининг мамлакати-
миздаги Фавқулодда ва мухтор элчиси:

— Ўзбекистондаги элчилик фаолиятимни 
катта иштиёқ билан бошладим. Чунки бугунги 
кунда давлатларимиз ўртасида жуда илиқ му
носабат шаклланган. Энг муҳими, ўзаро алоқа
лар жадал суръатда ўсиб бормоқда. Италия 
 Президентининг Ўзбекистонга ташрифи кутил
япти. Зеро, ҳозир ушбу ташрифнинг айни вақти.

Италия ва Ўзбекистон сиёсий соҳадаги ҳам
корликни мустаҳкамламоқда. Масалан, Италия 
Ўзбекистоннинг БМТ Инсон ҳуқуқлари бўйи
ча кенгаши аъзолигига сайланиши учун овоз 
берди. Қолаверса, биз мамлакатингиздаги ис
лоҳотларни тўлиқ қўллабқувватлаймиз.

Ўзбекистоннинг очиқлик сиёсати Италия 
учун мамлакатингизни энг яхши шериклардан 
бирига айлантириши мумкин. Бу ниятларимиз 
яқин йилларда амалга ошишидан умидвормиз.

Зехавит Бен ХИЛЛЕЛ, 
Исроил Давлатининг Ўзбекистондаги 
Фавқулодда ва мухтор элчиси:

— Ўзбекистон сўнгги йилларда жуда муҳим 
ижобий ўзгаришларни амалга оширмоқда. 
Биз бундай ислоҳотларни ҳар томонлама қўл
лабқувватлаймиз. Мамлакатингизда турли 
соҳаларга жалб этилаётган замонавий техно
логиялар, хайтек ва стартап лойиҳалари каби 
янгиланишларнинг барчаси тараққиётни янги 
босқичга кўтариш сари олиб борилаётган кенг 
кўламли ишлардир.

Исроил ахборот технологиялари, қишлоқ хў
жалиги, соғлиқни сақлаш каби соҳаларда илғор 
тажрибага эга. Бу борада мамлакатингиз билан 

қатор лойиҳаларни амалга оширишимиз мум
кин. Ўзбекистонда фаолият юритаётган Исроил 
компаниялари ва сармоядорлари сони янада 
ошиши тарафдоримиз.

Саид Али Асад ҒИЛОНИЙ, 
Покистоннинг Ўзбекистондаги элчиси:

— Мен Ўзбекистонга энг тўғри вақтда кел
дим, дея айта оламан. Сабаби ҳозир Президент 
Шавкат Мирзиёев раҳбарлигида мамлакатда 
мисли кўрилмаган тарихий ўзгаришларни бош
дан кечирмоқда.

Биз иқтисодиёт, маданият, хавфсизлик, мудо
фаа соҳаларида ҳамкорликни жадал тараққий 
эттиришга доим тайёрмиз. Ўзаро дўстона 
алоқаларимиз янада ривожланишига аминман.

Фурсатдан фойдаланиб, Ўзбекистоннинг 
БМТ Инсон ҳуқуқлари бўйича кенгашига аъзо 
бўлгани билан муборакбод этаман. Бу мамла
катда амалга оширилаётган муҳим ислоҳотлар
нинг, эришилаётган ютуқларнинг халқаро эъти
рофидир. Ўзбекистон янада улкан зафарларга 
эришишига шубҳа йўқ.

Маниш ПРАБХАТ, 
Ҳиндистоннинг Ўзбекистондаги 
Фавқулодда ва мухтор элчиси:

— Ҳиндистон Республикаси Президенти 
Рам Натҳ Ковинд ва Бош вазир Нарендра Мо
дининг Ўзбекистон Республикаси Президенти  
Шавкат Мирзиёевга ва халқингизга самимий 
саломини йўллайман. Ҳиндистон ва Ўзбекис
тон бой цивилизацияга эга мамлакатлар. Дав
латларимиз турли соҳаларда қўшма лойиҳалар 
устида фаол иш олиб бормоқда.

Президент Шавкат Мирзиёевнинг Ҳиндистон
га ташрифи доирасида ҳамкорликка оид кўплаб 
муҳим ҳужжатлар имзоланган. Савдоиқтисоди
ёт, таълим, маданият соҳалари, сармоя, хавф
сизлик йўналишларидаги ҳамкорликни янада 
ривожлантириш йўлидаги саъйҳаракатлар да
вом этмоқда. Ўзаро савдо айланмасини йилига 
1 миллиард долларга етказиш кўзланган.

Фаолиятим давомида ўзаро манфаатли барча 
қўшма лойиҳаларда фаол иштирок этиш, қатор 
янги лойиҳаларни амалга ошириш ниятидаман.

ЎзА мухбири 
М.ЭЛМУРОДОВ

ёзиб олди.



4 ЖАРАЁН
Маҳалланинг “Янги Тошкент” деб номланишида ҳам гап бор. 5 кўчадан ташкил топган 

бу маҳалла 8 та файзли кўчали қилиб Тошкент шаҳри ҳокимлиги ҳомийлигида қурилди. 
Қурувчилар ҳам, қурилиш ашёлари ҳам Тошкентдан келди. Шу тариқа маҳаллада 135 та 

хонадон қайта қад ростлади. Ҳозир бу ерда 1200 дан зиёд аҳоли яшамоқда. 2020 йил 17 октябрь, 199-сон

ОҚОЛТИН ТУМАНИДАГИ 
“ЯНГИ ТОШКЕНТ” 
МАҲАЛЛАСИДА 130 ТА 
БЕТОН-ПАНЕЛЛИ УЙ-
ЖОЙДА ТАЪМИРЛАШ-
ТИКЛАШ ИШЛАРИ 
БАЖАРИЛИБ, 200 ДАН 
ЗИЁД ОИЛАНИНГ ЯШАШ 
ШАРОИТИ ЯХШИЛАНДИ. 
МАҲАЛЛАНИНГ 
ҲАР БИР КЎЧАСИГА 
ТОШКЕНТ ШАҲРИНИНГ 
ТУМАНЛАРИ НОМИ 
БЕРИЛДИ.

Ўша куннинг ўзидаёқ Президентимиз Шавкат 
Мирзиёев ҳодиса жойига етиб борди, тошқиндан 
жабрланган, кўнгли чўкиб қолган аҳоли дардига ше
рик бўлди. 

“Сабр қилиб, оғирликни елкамизга олиб, чи
дашимиз керак. Биронта хонадон, биронта одам 
эътиборсиз қолмайди”, деди Президент ўшанда. 
Яратганга шукр, шундай бўлди. Президентимиз 
вазиятни шахсан ўзи назоратга олгани бутун халқи
мизни оёққа турғизди, барча ёрдамга ошиқди. Буёғи 
ҳаммамизга ойдин. 

Орадан беш ой ўтди. Бугун ўша, сув тошқинидан 
зарар кўрган ҳудудлар буткул янги қиёфа касб этди. 
Аввалги эски уйлар ўрнини замонавий турар жой
лар эгаллади, уларга туташ ҳудудлар обод гўшага 
 айланди. 

Ҳафта бошида Президентимиз Сирдарё вилоя
тига навбатдаги ташрифи давомида кенг кўламли 
бунёдкорликлар билан танишди, аҳоли вакиллари 
билан учрашди.

Таъкидлаш жоизки, зарар кўрган ҳудудларни 
қисқа муддатда таъмирлаб, аҳолига қулай шароит 
яратиш мақсадида Қорақалпоғистон Республикаси, 
вилоятлар ва Тошкент шаҳридан юзлаб техника
лар, пудратчи корхоналар, минглаб ишчилар жалб 
қилинди. Сирдарёликлар ҳам улар билан елкадош 
бўлди. Мақсад аниқ эди — талафот оқибатларини 
бартараф этиш, жабрдийда аҳолига аввалгидан 
ҳам яхши шароит яратиш.

Зарар кўрган хонадонлар эгаларига пластик кар
точкалар очилиб, ҳар бирига 40 миллион сўмдан, 
хонадонлари кўп қаватли уйларнинг юқори қаватла
рида жойлашган фуқароларга эса 20 миллион сўм
дан моддий ёрдам пуллари тўланди. Шунингдек, 7 
турдаги маиший техника жиҳозлари олиб берилди.

Сардоба тумани “Дўстлик“ маҳалла фуқаролар 
йиғинида қурилаётган янги уйжойлар массиви
да 275 ўринли мактабгача таълим ва 660 ўринли 
умумтаълим мактаби биноси қурилиши якунига ет
казилмоқда. 

Бу ерда 4 минг 729 аҳоли, 715 та хонадон, 867 та 
оила мавжуд. Ўрганиш натижаларига кўра, яроқсиз 
ҳолга келган уйжойлар сони 644 тани ташкил этган.  
Ушбу хонадонлардаги 804 та оилада 4 минг 287 на
фар аҳоли истиқомат қилган.

Республика махсус ишчи гуруҳи томонидан маз
кур маҳаллада талафот етган объектларни таъмир
лаш учун Қорақалпоғистон Республикаси маъсул 
этиб бириктирилди.

Қорақалпоғистоннинг 88 та қурилиш ташкило
ти ва мингдан зиёд қурувчиси томонидан “Дўст
лик” маҳалласи Янгиҳаёт аҳоли яшаш пунктидаги 
яшашга яроқсиз 92 та уйжой қайта тикланди.

— Дарҳақиқат, талафот кўрган ҳудудларнинг то
шқиндан олдинги кўринишини, инфратузилмасини 
билган, кўрган киши ҳозирги бунёдкорлик ишлари
ни кўриб, халқимизнинг ҳамжиҳатлигига, бағрикен
глигига тан беради, — дейди “Дўстлик“ МФЙ раиси 
Алишер Кинбоев. — Бу манзараю ўзгаришларни 
ҳис этган ҳар бир инсонда эртанги кунга бўлган 
ишонч ортиб бораверади.

— Уйжойларимизни таъмирлаш жараёнида, 
бизнинг таклиф ва талабларимиз ҳам эътиборга 
олинди, — дейди “Дўстлик” маҳалласида истиқомат 
қилувчи Жавлон бобо Жўраев. — Бу ерда нафақат 
уйларимиз, балки ичимлик сув, газ, электр тармоғи 
сифати тубдан яхшиланди. Ёшим саксонга яқин
лашяпти. Лекин ҳеч замонда бундай ғамхўрликни 
кўрганим йўқ. Давлатимиз раҳбари талафот рўй 
берган куни етиб келиб, бизга далда бергани кучи
мизга куч, ишончимизга ишонч қўшди. Мана, бугун 
ана шу қўллабқувватлов рўёбини, роҳатини кўряп
миз. Барчаси учун миннатдормиз.  

ТОШҚИН ВА ЎША ТОНГ 
УНУТИЛДИ, ТЎЙЛАР 
БОШЛАНДИ

Сардоба сув омборида тўғон ўпирилиши Оқол
тин туманидаги ҳозир “Янги Тошкент” деб номлан

Мамлакатимизда йилига 4 минг 500 
атрофида интеллектуал мулк объекти, 
жумладан, 2 мингдан зиёд товар белгиси 
рўйхатдан ўтиши қайд этилар экан, Навоий 
конметаллургия комбинати сўнгги ўн йилда 
35 та ихтирони рўйхатдан ўтказиб, уларнинг 
16 тасидан 400 миллиард сўмдан ортиқ 
иқтисодий самара кўргани мисол сифатида 
келтирилди. 

XXI аср  —  фан ва инновацион техноло
гиялар асри. Бу эса ҳар бир корхона фао
лиятида илмфан ютуқлари ва инновацион 
ғоялардан кенг фойдаланишни тақозо эт
моқда. Бу уларнинг барқарор ишлашини 
таъминлаш ва янада ривожлантиришда 
муҳим аҳамият касб этади.

 Навоий конметаллургия комбинати
нинг Ўзбекистон иқтисодиётида тутган ўрни 
беқиёс. У мамлакат ялпи ички маҳсулоти ва 
давлат бюджети даромадларини шакллан
тиришда салмоқли улушга эга бўлган йирик 
саноат корхонаси ҳисобланади. 2020 йилда 
комбинат томонидан ишлаб чиқариладиган 
маҳсулот қиймати хорижий валюта эквива
лентида 4,5 миллиард долларга тенг бўлиб, 
бу республикада ишлаб чиқариладиган 
ялпи ички маҳсулотнинг қарийб ўн фоизини 
ташкил этишининг ўзи НКМКнинг ниҳоятда 
катта иқтисодий салоҳиятга эга эканини кўр
сатиб турибди. 

Шу билан бирга, комбинат йирик солиқ 
тўловчи бўлиб, унинг давлат бюджети да
ромадларидаги улуши йигирма фоиздан 
ортиқроқдир. Жорий йилда давлат бюдже
тига 27,5 триллион сўм миқдорида солиқ ва 
тўловлар амалга оширилиши кутилмоқда. 

— Комбинатимиз қудратли ишлаб чиқа
риш ва малакали кадрлар салоҳиятига 
эга, — дейди Инновация маркази раҳбари 
Қаҳрамон Ғафуров. — Бугунги кунда жамо
амизда 10 минг нафардан ортиқ олий маъ
лумотли мутахассис фаолият юритаётган 
бўлса, улар орасида 7 нафар фан доктори 
ва 29 нафар фан номзоди ҳам бор. Давр 
конметаллургия соҳасида кенг тафаккурли 
ва чуқур билимга эга ёшлар сафини кенгай
тиришни талаб этмоқда. Биз бу вазифани 
ижобий ҳал этиб боряпмиз. Шу боис, ком
бинат ютуқларида ёшларнинг ўрни катта 
бўлмоқда. Жамоанинг ўртача ёши 37 да.  
Раҳбар ва мутахассислар орасида 30 ёш
гача бўлганларнинг улуши 32 фоизга тўғри 
келади. Бу мамлакатимиз раҳбарининг 
муҳандислик соҳасида мутахассисларни 
тайёрлаш юзасидан узоқни кўзлаган сиёса
тига тўла ҳамоҳангдир. Улар самарали ихти
ро ва ишланмаларни яратиш ҳамда ишлаб 
чиқаришга татбиқ этишда фаол иштирок 
этяпти. 

Комбинатда қазилма бойликларни гео
логик қидириш, уларни қазиб олиш, қайта 
ишлаб, сифатли тайёр маҳсулот ишлаб 
чиқаришгача бўлган жараёнлар тўлиқ амал
га оширилади. Замонавий иқтисодий тилда 
айтадиган бўлсак, бу саноат кластери де
йилади. Комбинатнинг Инновация марка
зи ва илмийтадқиқот лабораторияларида 
маъданларни қазиб олиш ва қайта ишлаш
нинг кўплаб йўналишлари бўйича илмий 
тадқиқот ишлари олиб борилмоқда.

Ҳар қандай корхона доимий ривожла
нишда бўлсагина муваффақиятга эришади. 
Ишлаб чиқаришда янги сифат ва миқдорга 
эришиш унинг тараққиётини таъминлайди. 
Бугунги кучли рақобатли бозор шароити 
ҳар бир жамоадан юксак интеллектуал са
лоҳият ва илғор технологияга асосланган 
инновацион фаолиятни талаб этмоқда. Ком
бинатда илмийтехник тараққиёт ва иннова
цион технологияларнинг ишлаб чиқаришда 
муваффақиятли қўлланилаётгани маҳсулот 
таннархини арзонлаштириш имконини бер
япти. НКМК Канаданинг Barrick Gold, АҚШ
нинг Newmont Mining, Жанубий Африка

ИННОВАЦИОН 
ИХТИРОЛАР САМАРАЛАРИ

Абдурауф ҚОРЖОВОВ, 
“Янги Ўзбекистон” мухбири

Лутфулла СУВОНОВ,
“Янги Ўзбекистон” мухбири

Қарор ва ижроОбод манзиллар

нинг  Anglo Gold Ashanti ва  Gold Fields  каби 
жаҳондаги йирик олтин ишлаб чиқарувчи 
компаниялари сингари энг арзон таннархда 
олтин ишлаб чиқармоқда.

Кейинги йиллардаги илмийтадқиқот на
тижалари ва инновацион ишланмаларнинг 
ишлаб чиқаришга самарали татбиқ этиш 
туфайли комбинатда барқарор ўсиш суръ
атлари таъминланди. 2018 йилда комбинат 
корхоналарида илмий ишланмалар учун 
олинган 15 та патент 87 миллиард сўм, 2019 
йилда 16 та патент 100 миллиард сўм иқти
содий самара берган бўлса, жорий йилда 
17 та патентдан олинадиган иқтисодий са
мара 120 миллиард сўмга етказилиши ре
жалаштирилган. Янги ишланма ва ғоялар
ни ишлаб чиқаришга татбиқ этиш меҳнат 
унумдорлигини ошириш ва харажатларини 
камайтиришга олиб келади. Бу борадаги 
ишларни янада кенгайтириш мақсадида 
комбинатда кўплаб инновацион ишланма
лар бўйича дунёнинг етакчи компаниялари 
ва юртимизнинг илмийтадқиқот институт
лари билан илмий ҳамкорлик ишлари йўлга 
қўйилмоқда.

2017 йилда Ўзбекистон Республикаси 
конметаллургия саноати тарихида бирин
чи марта комбинат мутахассисларининг 
“Таркибида олтин мавжуд қайта ишланиши 
қийин бўлган сульфидли рудалардан олтин 
ажратиб олиш усули”  мавзуидаги илмий 
ишланмаси халқаро миқёсда тан олиниб, 
БМТ ҳузуридаги Жаҳон интеллектуал мулк 
ташкилотининг “Энг яхши ихтиро учун” ол
тин медалига лойиқ кўрилди. Мазкур иш 
бўйича германиялик ҳамкорлар билан бир
галикда яратилган ускунага (бунга ҳам хо
рижий патент берилган) ва ГФРдан олинган 
патент асосида “Еngineering dobersek gmbh” 
инжиниринг фирмаси билан ҳамкорликда 
3гидрометаллургия заводида сорбциялаш 
жараёни чиқиндиларини юқори самарали 
куйдириш технологиясига асосланган янги 
мажмуа ишга туширилди. Бу технология
нинг жорий этилиши натижасида хомашё
дан фойдаланиш самарадорлиги 8 фоиз, 
қимматбаҳо металл ишлаб чиқариш 11 фоиз 
ошди.

Комбинатда ёшларнинг техник ижодкор
лигини ривожлантириш лойиҳалари мавжуд 
бўлиб, ҳар йили “Энг яхши инновацион ғоя 
ва рационализаторлик таклифи” танловла
ри ўтказилади. 2019 йилда ўтказилган “Энг 
яхши инновацион ғоя ва рационализатор
лик таклифи” танлови иштирокчиларининг 
47 та инновацион ғоя ва рационализатор
лик таклифларини ишлаб чиқаришга жорий 
этишнинг иқтисодий самарадорлиги салкам 
40 миллиард сўмни ташкил этди.  

Комбинат бугунги кунда хорижий ва 
мамлакатимизнинг кўплаб илмийтадқиқот 
институтлари ва олий ўқув юртлари билан 
ҳамкорликни йўлга қўйган. Навоий давлат 
кончилик институти олимлари билан 3гид
рометаллургия заводи биооксидланиш 
реакторларида флотация концентратини 
биологик оксидлаш вақтида кимёвий ва фи
зиккимёвий жараёнлар устида илмий изла
нишлар олиб борилмоқда. 

Президентимиз 12 октябрь куни ўтка
зилган йиғилишда қайд этганидек, айни 
пайтга қадар яратилган кўплаб ихтиролар 
хорижда рўйхатдан ўтказиб келинмоқда. 
Чунки юртимизда қийматни баҳолаш тизи
ми амалда ишламаётгани оқибатида кўп
лаб ишланмалар тижоратлаштирилмай 
қолиб кетяпти. Шу боис, Жаҳон интел
лектуал мулк ташкилоти мутахассислари 
билан баҳоловчилар тайёрлаш тизимини 
йўлга қўйиш муҳимлиги таъкидланди.

Давлатимиз раҳбарининг бу таклифи 
комбинатимиз ихтирочи муҳандисходим
ларини жуда мамнун қилди. Янги тизимнинг 
йўлга қўйилиши инновацион ишланмаларни 
мамлакатимизда патентлашга йўл очади. 
Бу, ўз навбатида, вақтдан ютқазмаган ҳол
да уларни ишлаб чиқаришга жорий этиш ва 
муҳофазасини таъминлашга хизмат  қилади. 

Президентимиз 12 октябрь куни интеллектуал мулк объектларини 
муҳофаза қилиш тизимини такомиллаштириш чора-тадбирлари юзасидан 
ўтказган йиғилишда илм-фан ва инновацияни ривожлантириш, бу 
соҳадаги ютуқларни юқори қўшилган қийматли маҳсулотга айлантиришда 
интеллектуал мулкнинг ишончли ҳимоясини таъминлаш жуда муҳим 
аҳамият касб этиши алоҳида эътироф этилди.

САРДОБА ТАЖРИБАСИ: 
АҲИЛЛИК ВА БИРДАМЛИК 

ТАНТАНАСИ
ган маҳалла фуқаролар йиғинига ҳам катта зарар 
етказди. Маҳалла аҳолиси муайян вақт ўз уйидан 
олис манзилларда яшашга мажбур бўлди.

Тошкент шаҳри ҳокимлиги буюртмасига асосан, 
Оқолтин туманидаги “Янги Тошкент” маҳалласида 
130 та бетонпанелли уйжойда таъмирлаштиклаш 
ишлари бажарилиб, 200 дан зиёд оиланинг яшаш 
шароити яхшиланди. Маҳалланинг ҳар бир кўчасига 
Тошкент шаҳрининг туманлари номи берилди.

Бу ерда маҳалла гузари, кутубхона, болалар 
майдончаси, спорт комплекси барпо этилган. Ички 
йўллар қурилиб, электр энергияси, табиий газ, 
ичимлик сув таъминоти тикланган.

— Аввал бу ҳудудда маҳалла фуқаролар йиғини 
биноси бўлмаган. Маҳалла ходимлари ҳудуддаги 
14мактабнинг бир хонасида жойлашган эди, — де
йди маҳалла раиси Абдурауф Шодмонов. — Бугунги 
кунда бир қаватли бино қурилиб, фойдаланишга топ
ширилди ва ёшлар учун мусиқа, компьютер ҳамда 
бошқа хоналар ажратилди. Шунингдек, ҳудуддаги 
130 ўринли 5мактабгача таълим муассасаси, 150 
ўринли мактаб биноси ҳам қайта таъмирланди. 

Тошкент шаҳри ҳокимлиги томонидан олиб бо
рилган кенг кўламли ишлар сабаб маҳалла янги қи
ёфага кирди. Маҳалла ҳақиқатан ҳам янги Тошкент 
бўлди. Ўйдимчуқур кўчалар текис ва равон. Бугунги 
кунда барча аҳоли ўз уйига кўчиб келган. Тошқин ва 
ўша тонг унутилди, тўйлар бошланди.

Бу ҳудудда илгари кутубхона йўқ эди. Давлати
миз раҳбари илгари сурган 5 та муҳим ташаб бус 
ижроси доирасида замонавий кутубхона қурилди. 
Мазкур маърифат маскани ўтган ой фаолиятини 
бошлади.

— Кутубхонамизда ўзбек ва жаҳон адабиётининг 
1500 дона дурдона асари бор, — дейди “Янги Тош
кент” МФЙ кутубхоначиси Шоира Орипова. — 4 та 
компьютер интернетга уланган, китобхонлар Али
шер Навоий номидаги Ўзбекис тон Миллий кутуб
хонасининг электрон китобларидан тўғридантўғри 
фойдаланиши мумкин. 15 китобхон бир вақтда ку
тубхонага келиб мутолаа қилиши учун шароит бор. 
Уларнинг талабидан келиб чиқиб, китоблар уйда 
ўқиш учун ҳам берилади. Мақсадимиз ёшлар ўрта
сида китобхонликни тарғиб қилишдан иборат.

Маҳалла аҳолисини иш билан таъминлаш мақ
садида Тошкент шаҳри ҳокимлиги ташаббуси билан 
“Нафис либослар” тикувчилик корхонаси қурилди. 
Илгари маҳалла хотинқизларининг кўпчилиги ишсиз 
эди. Эндиликда улар маҳалла ҳудудида бунёд этил
ган корхонада иш бошлайди.

— Тадбиркор сифатида газоблок ишлаб чиқа
риш билан шуғулланаман. Бундан ташқари, де
раза ва эшик тайёрловчи корхонам бор, — дейди 
“Нафис либослар” тикувчилик корхонаси раҳбари 
Баҳром Тоштемиров. — Биринчи марта тўқимачи
лик соҳасига қўл уриб, тикувтрикотаж корхонасини 
очдик. Лойиҳа 500 миллион сўм ўз маблағимиз ва 
банкнинг 2 миллиард сўм кредити асосида амал
га оширилди. Гулистон шаҳридаги ҳамкорларимиз 
хомашё етказиб беради, биз тайёр маҳсулот жўна
тамиз. Бу ерда 100 киши иш билан таъминланди. 
Мақсадимиз аниқ — фаолиятимизни кенгайтира
миз, имкон қадар “аёллар дафтари” ҳамда “ёшлар 
дафтари”даги хотинқизлар ва ёшларимизни ишли 
қиламиз. Корхонамиз жорий йилнинг декабрь ойи
да тўлиқ ишга тушади, 2021 йилдан 500 минг дона 
тўқимачилик маҳсулотлари ишлаб чиқарилади. 
Давлатимиз раҳбарининг топшириғи билан ишчи
ларнинг кўпчилиги шу маҳалла хотинқизларидан 
олинади. Кейинги йилдан бошлаб ишлаб чиқа
рилган маҳсулотларнинг 60 фоизи Россия, Тожи
кистон, Қозоғистонга экспорт қилинади. Сирдарё 
вилоятининг яна икки қишлоғида шу каби корхона 
қуриб, хотинқизларни иш билан таъминлашни ре
жалаштиряпмиз. 

Маҳалланинг “Янги Тошкент” деб номланишида 
ҳам гап бор. 5 кўчадан ташкил топган бу маҳалла 8 
та файзли кўчали қилиб Тошкент шаҳри ҳокимлиги 
ҳомийлигида қурилди. Қурувчилар ҳам, қурилиш 
ашёлари ҳам Тошкентдан келди. Шу тариқа маҳал
лада 135 та хонадон қайта қад ростлади. Ҳозир бу 
ерда 1200 дан зиёд аҳоли яшамоқда. 

Бундан ташқари, ҚВП, боғча, маҳалла гузари 
қурилди. Гузарда кутубхона, тикув цехи фаолият 
кўрсатмоқда.

Аҳолининг таъкидлашича, маҳаллада табиий 
газ қувурлари бўлган, лекин газ берилмаган. Айни 
пайтда аҳолига табиий газ, шунингдек, шу вақтгача 
бир муддат бериб келинган электр токи ва ичимлик 
сув узлуксиз етказиб берилмоқда.

Маҳалла ҳудудида 2004 йилда қурилган ои
лавий поликлиника ҳам қайта реконструкция қи
линди. Поликлиникада янги тиббиёт ускуналари 
ўрнатилди. Болалар невропатологи, УТТ шифоко
ри иш бошлади, дорихона ташкил этилди. Пиро
вардида аҳолига тиббий хизмат кўрсатиш сифати 
 яхшиланди.

Мирзаобод туманидаги “Янги Ўзбекистон” 
маҳалласида ҳам “White City Construction” МЧЖ пу
дратчи қурилиш ташкилоти томонидан 40 та беш 
қаватли, жами 800 хонадондан иборат уйжой ма
жмуаси қурилди. Бу хонадонларга Мирзаобод ва 
Оқолтин туманларидан сув тошқини оқибатида уй
лари зарар кўрган юзлаб оилалар кўчиб келмоқда. 

Уларга барча зарур шароитлар яратилган. Янги 
маҳалла гузарида новвойхона, сартарошхона, ку
тубхона фойдаланишга топширилди. Хотинқиз
ларни иш билан таъминлаш мақсадида тикувчилик 
цехи очилди. Янги боғча ҳам фаолият бошлади.

—  Авваламбор, биз бу ерни лойиҳалаштира
ётганимизда маҳаллий аҳолининг эҳтиёжларини 
ўргандик, — дейди “White City Construction” МЧЖ 
раҳбари Исмоил Исроилов. — Янги уйлар ҳақиқий 
ўзбекона услубда қурилгани билан аҳамиятлидир. 
Хоналар алоҳида, уй эгалари меҳмон келса ҳам 
хижолат бўлмайди. Уйлар ёзда салқин, қишда ис
сиқ бўлиши учун 7 сантиметрли махсус қоплама 
материаллардан фойдаланганмиз. Шунингдек, 
қурилишда ернинг зичлигини оширишда бетон 
қозиқлардан фойдаланганмиз. Бу эса уйларимиз 
узоқ вақт халққа хизмат қилади, деганидир. 

Шу билан бирга, ушбу кўп қаватли уйларнинг 
ҳар қавати ҳамда ертўласида аҳолининг зарур 
ускуналарини сақлашлари учун махсус хоналар 
ташкил этилган. Шунингдек, бу ерда маҳалла гуза
ри, 6 та болалар майдончаси ва йўл қоидаси ўқув 
майдончаси каби маданий ҳордиқ объектлари ҳам 
аҳоли хизматида.

Ҳа, бугун беш ой аввал кўнгли чўкиб қолган аҳо
лининг янги, мазмунли ҳаёти бошланди. Сирдарё
лик ҳассос шоира Ҳалима Худойбердиева ёзгани
дек, дориломон кунлар келди.

МАҲАЛЛА АҲОЛИСИНИ ИШ БИЛАН 
ТАЪМИНЛАШ МАҚСАДИДА 
ТОШКЕНТ ШАҲРИ ҲОКИМЛИГИ 
ТАШАББУСИ БИЛАН “НАФИС 
ЛИБОСЛАР” ТИКУВЧИЛИК 
КОРХОНАСИ ҚУРИЛДИ. ИЛГАРИ 
МАҲАЛЛА ХОТИН-ҚИЗЛАРИНИНГ 
КЎПЧИЛИГИ ИШСИЗ ЭДИ. 
ЭНДИЛИКДА УЛАР МАҲАЛЛА 
ҲУДУДИДА БУНЁД ЭТИЛГАН 
КОРХОНАДА ИШ БОШЛАЙДИ.

Умумхалқ ташвиши инсонларни 
бирлаштириши бор гап. 
Халқимиз учун синовли келган 
бу йил ана шу ҳаётий ҳақиқатни 
намоён этди. 
Сардоба фожеаси... Сув 
тошқини юз берган кунларда 
сирдарёликларни чуқур 
қайғу босди. Нафақат улар, 
халқимиз қайғурди. Энди нима 
бўлади, деган савол барча 
ўзбекистонликларни ташвишга 
солгани ҳам рост.

Абдулла Қаҳҳор, каби юзлаб аждодларимиз ўз асарлари билан она тилимизнинг қанчалар 
қудратли ва гўзал эканини бутун дунёга намоён қилдилар. МАЪНАВИЯТ

2020 йил 17 октябрь, 199-сон

21 октябрь — Ўзбек тили байрами куни 

Фарҳод БОБОЖОНОВ,
“Dunyo boylab” телеканали журналисти, 
Республика маънавият-тарғибот маркази ҳузуридаги 
“Маънавият тарғиботчиси” таълим муассасаси 
маърузачиси 

Султонмурод ТАШИМОВ, 
Экология ва атроф-муҳитни муҳофаза қилиш давлат 
қўмитаси раисининг маслаҳатчиси

Шуҳрат ТУРСУНБОЕВ,
“Ўзархив” агентлиги 
директори маслаҳатчиси

Тадбир китоб мутолааси ҳақида ўқи
тувчи ва талабалар билан баҳсмуно
зарали суҳбатга айланиб кетди. Барча 
талабаларнинг илмга чанқоқлиги, кўп 
китоб ўқиганлари шундоққина сезилиб 
турарди. Учрашув менга тинчлик бер
мади, кўп воқеликларни, яхши кунларни 
эсга солди. 

“Сўзамоллик ақлга сайқал берувчи 
нур... Тарихда ё яхши ҳарбий саркар
да, ё яхши нотиқ бўлиб қолиш керак”, 
деган эди буюк файласуф Цицерон. Но
тиқликни эгаллаган навқирон ёш тезда 
ёшлар саркорига айланади. Нотиқликни 
эгаллаган жамоа раҳбари одамларни ўз 
орқасидан эргаштира олади.

НОТИҚЛИК – МИЛЛАТИМИЗ 
УЛУҒЛИГИНИ БЕЛГИЛАЙДИ
Бугунги ўсиб келаётган ҳар бир ёш 

раҳбар ходим нотиқликни, гапириш 
санъатини тўла эгаллаши даврнинг энг 
муҳим талаби ҳисобланади.

Имом Ғаззолий демишлар: “Ҳар ерда 
мақбул сўз айтинг, чиройли гапириш
га ҳаракат қилинг”. “Қобуснома” асари 
Унсур улмаолий Кайковус томонидан 
10821083 йилларда яратилган, 44 боб
дан иборат. Унинг 67боблари сўз одо
би ҳақида бўлиб, асар муаллифнинг 
фарзандига қилган насиҳатлари сифа
тида ёзилгандир. У фарзандини ёқим
ли, мулойим, ўринли сўзлашга, беҳуда 
гапирмасликка ундайди. “Яхши сўзлаш
га ўрган ва мулойим сўзлашдан бошқа 
нарсани одат қилма, негаки қандай сўз
ни гапиришни истасанг, тил шуни гапи
ради. Сўзни ўз жойида сўзла, жойида 
айтилмаган сўз, агар у яхши сўз бўлса 
ҳам ёмон кўринади. Халқ олдида гапир
ганда сўзинг гўзал бўлсин, бу сўзни халқ 
қабул қилсин. Халойиқ сенинг сўз билан 
баланд даражага эришганингни билсин, 
чунки кишининг мартабасини сўз орқали 
биладилар”.

 Орадан қанча асрлар ўтса ҳамки, 
бу насиҳат сўзлари ўз қадрқимматини 
йўқотмади. Мағрибзамин нотиқлигида 
Марк Тулий Цицерон, Демосфен, Арис
тотель, Лисийлар, машриқзамин нотиқ
лигида Абу Наср Форобий, Унсур улма
олий Кайковус, Маҳмуд азЗамахшарий, 
Ҳусайн Воиз Кошифий, Алишер Навоий 
ва Заҳириддин Бобурлар нутқ мадания
ти, аниқроғи, тил ва нутқ воситаларини 
пухта эгаллашган.

Қадимда бизнинг аждодларимиздан 
етишиб чиққан буюк алломаларимиз 
нутқ ҳақида ўз фикрларини баён қилиш
ган. Абу Райҳон Беруний бобомиз нутқда 
мазмун ва шакл бирлигига катта аҳамият 
бериш ҳақида гапиради. Улуғ ватандо
шимиз Абу Наср Форобий тўғри сўзлаш, 
тўғри мантиқий хулосалар чиқариш, маз
мундор ва тугал нутқ тузиш ҳақида қим
матли фикрларини баён қилади. Алишер 
Навоийнинг “Муҳокамат уллуғатайн”, 
“Маҳбуб улқулуб”, “Назм улжавоҳир” 
асарлари ўзбек тилида нутқ тузишнинг 
гўзал намуналари бўлиши билан унинг 
юксалишига ҳам катта ҳисса қўшди. 

 Алишер Навоий замондоши, ўн бе
шинчи асрда Ҳиротда яшаган атоқли 
аллома Ҳусайн Воиз Кошифий ҳам нутқ 
ҳақида қимматли фикрлар билдирган: 
“Билгилки, одамзоднинг шарафи нутқи 
билан ва нутқ одобига риоя қилмаган 
одам бу шарафдан бебаҳрадир”. Бу 
шуни кўрсатадики, XXV асрларда ўл
камизда бадиий нутқ юксак даражада 
ривожланган, унинг бойлиги ҳам битмас 
туганмасдир. 

Маҳмуд Кошғарий, Алишер Навоий, 
Лутфий, Бобур, Беҳбудий, Чўлпон, Ав
лоний, Қодирий, Абдулла Қаҳҳор, каби 
юзлаб аждодларимиз ўз асарлари билан 
она тилимизнинг қанчалар қудратли ва 
гўзал эканини бутун дунёга намоён қил
дилар. Бу асарларни ўқиганимиз сайин 
тилимизнинг луғати нечоғли бой ва бета
крор эканини  англаймиз. Шукрки, йиллар 
силсиласида бу асарлар ўз фасоҳати ва 
мавқеини йўқотмади.

Тилимизнинг бундай қудратга эгалиги
ни чуқур англаган собиқ тоталитар тузум 
сиёсати уни обрўсизлантиришга уринди. 
Аммо замон талотўплари қанчалик ўз 
таъсирини ўтказмасин, тилимиз ўз ша
клу шамойилини тўла сақлаб қолди. Бу 
йўлда эса кўплаб юртдошларимиз шаҳид 
бўлдилар. Бунга тарих гувоҳ. Кекса ав
лодга мансуб юртдош ларимиз бу ҳақида 
кўп таъкидлашган. Улардан қора кучлар 
томонидан тилимизга тазйиқ ўтказилиб, 
ҳаттоки қадрини пастга уриб, йўқотиш 
пайида бўлгани ҳақида кўп эшитганмиз. 
Не бахтки, ғаламис инсонларнинг нияти 
амалга ошмади.  Аксинча, собиқ иттифоқ 
рес публикалари орасида биринчи бўлиб 
1989 йил 21 октябрда ўзбек тили давлат 
тили мақомини олди. 

Ўзбек тилида бугун дунё бўйича 50 
миллионга яқин одам сўзлашади. Тили
мизга манаман деган ривожланган дав
латларда ҳам борган сари эътибор ошиб 
бораётгани қувонарлидир. Бу бежиз эмас. 
Она тилимиз ҳар жиҳатдан қуд ратли, бой 
ва ўрганишга арзигуликдир. Ҳозирги кунда 
тилимиз АҚШнинг 14 та, Туркиянинг 19 та, 
Жанубий Кореянинг 3 та, Ҳиндистоннинг 
2 та нуфузли ўқув юртида хорижий тил 
сифатида ўрганилаётгани фикримизнинг 
амалдаги тасдиғидир.

Айни пайтда она тилимизни равнақ 
топтириш йўлида тарихий ишлар амалга 
оширилмоқда. Бу борада қатор ҳужжатлар 
қабул қилинди. Бизнинг вазифамиз эса бу 
хайрли ҳаракатда фаол иштирок этиш, 
ўз ҳиссамизни қўшиш, тарғиботташвиқот 

 “Давлат тили ҳақида”ги қонуннинг 
қабул қилиниши халқимизнинг ўзига хос
лигини белгилаб берадиган, отабобо
ларимиздан мерос бўлиб келаётган она 
тилимизга ўзининг ҳуқуқий мақомига эри
шишига замин яратди. Ўзбекистонда ўзбек 
тили давлатнинг расмий давлат тили си
фатида эътироф этилди. У ҳаётимизнинг 
барча жабҳаларида расмий давлат тили 
сифатида қўлланилиб келинмоқда. Қонун 
тилимизнинг ўзига хос жозибасидан, бой 
луғатидан  фойдаланиш билан унинг бор 
бўйбастини намоён қилишига, шу билан 
бирга, уни ўрганиш, илмий асосда ривож
лантириш ва янгиданянги атама ва сўз
лар билан бойитиб бориш учун ҳам кенг 
имкониятлар яратди.

Бу борада “Ўзархив” агентлиги ти
зимида ҳам бир қатор ишлар амалга 
оширилди. Вазирлар Маҳкамаси қаро
ри билан ташкилот раҳбарининг маъна
виймаърифий ишлар самарадорлигини 
ошириш, давлат тили тўғрисидаги қонун 
ҳужжатларига риоя этилишини таъмин
лаш масалалари бўйича маслаҳатчиси 
лавозими жорий этилди. Агентликда иш 
регламенти қайта тасдиқланди. Барча 
даражадаги архивларнинг низомлари қай

 Боболаримиздан мерос — ўзбекона 
бой анъаналаримиз, урфодатларимиз, 
миллий қадриятларимиз, муомала ма
даниятимиз, асрлар оша бизгача етиб 
келди. Унинг давомийлиги маданияти
миз ва маънавиятимиз учун қайғураёт
ган мутасадди инсонларга янада кўпроқ 
масъулият юклайди. 

Миллий қадриятларимизни, ўзбеко
на муомала маданиятини эҳтиёт қилиб, 
асрабавайлаш маҳалламиз, оиламиз – 
отаона ва фарзанд – ёшларимизга кўп 
жиҳатдан боғлиқ. 

АДИБЛАР ХИЁБОНИДАГИ 
УЧРАШУВ

2020 йил 20 май куни Президентимиз 
Адиблар хиёбонида адиблар, шоирлар, 
адабиётшунос олимлар, зиёлилар би
лан учрашди. Илгари ҳам бундай учра
шувлар бир неча маротаба бўлган ва 
унда адабиётимизга оид турли масала
лар ўртага ташланган эди. 

Бу сафарги кенг 
қамровли учрашувда 
Президентимиз шундай 
фалсафий мушоҳада 
юритдиларки, 
мазкур фикрлар 
адиблар, шоирлар 
илҳомига илҳом 
қўшилиб, уларни янги 
парвозларга чорлади. 
Давлатимиз раҳбари 
таъкидлаганидек, 
“Ўзбекистон алломалар 
юрти, қиёси йўқ бу 
ўлка жаҳонга қанчалаб 
буюкларни етказиб 
берган”. 

Иккинчи жаҳон урушидан олдин, 
3040 йилларда қанчалаб машҳур ис
теъдодларимиз ғийбату ғурбатларнинг 
қурбони бўлган. Бунга тарих гувоҳ. 
50йилларда эсган совуқ шарпалар кўп
чилик ижодкорларимиз кетидан қувиб 
юрди. Ковлашлар... Изғирин шамоллар 
танани жароҳатлаб, қалбларни яралаб 
кетди. Мустабид тузум мафкураси кўп
лаб ижодкорларимизга ўз таъсирини 
ўтказган. 

Айтмоқчимизки, тарихимиз ҳали 
очилмаган қўриқ. Улуғ боболаримиз ўт
мишини, тарихини билган ҳар қандай 
фарзанд беҳуда хаёлларга бормайди, 
чалғимайди, келажагига ишонч билан 
дадил қадам ташлайди. 

ФАРЗАНДЛАРИМИЗ — 
БИЗНИНГ КЕЛАЖАГИМИЗ

Қарийб уч ярим йиллардан ошди, 
боғча ёшидаги фарзандларимизга ўз 
она тили — ўзбек тилида сўзамолликни, 
муомала маданиятини ўргатиш бўйи
ча дадил қадамлар ташланди. Шунинг 
баробарида чет тилларида сўзлаш 
бўйича сезиларли ишлар қилинмоқда. 
Нутқ, шеър ёд олиш орқали боғча 
ёшиданоқ болада Ватанга меҳр уйғо
нади, фарзанд ларимизни дадилликка 
 ундайди.

 Мактаб ёшидаги болаларга ўзбек 
тили, рус тили, инглиз тили ва бошқа 
чет тиллар бўйича нотиқликдан тўгарак
лар, турли анжуманлар ташкил этилиб, 

нутқдан турли мусобақалар ўтказиш ре
жалаштирилган. Буларнинг бари милла
тимизнинг ютуғи. 

Талабалик даврида нутқни ўстириш 
кони фойда. Бунда эса, аввало, китоб 
ўқиш сўзамолликка эришиш, ҳаётий, 
дадил, жонли гапиришнинг асоси ҳи
собланади. Ўзбек ёшларининг инглиз, 
француз, немис, испан, швед, араб, 
форс, ҳинд, хитой, япон, корейс ва ду
нёнинг бошқа тилларидаги нутқлари 
жаҳоннинг юксак минбарларида янг
раб, ўзбекона, миллий, инсон руҳия
тини кўтара оладиган ёшларимизнинг 
жўравоз қўшиғи бўлишини орзу қи
ламиз. У қалбларга жўшқинлик олиб 
кирувчи шундай қўшиқ бўлсинки, мил
латлараро бирдамлик чорловига ай
лансин.

Тараққиёт давом этаверади. Тари
химиз катта бир хазина, дуру гавҳар, 
жаҳонда тенги йўқ фузалолар, дониш
мандлар, дин арбоблари, буюк саркар
далар ўтган юртда яшаймиз. Биз улар
дан кучқувват, ўзимизга мадад оламиз. 
Тарихимиз саҳифаларида ўчмас из қол
дирган донишмандларимиз бизларни 
ойдин йўллар сари етаклайди.

Яхши эслайман, бир гуруҳ ўзбекис
тонлик ижодкорлар Хитойга ижодий 
сафаримиз давомида Пекин шаҳридан 
68 километр шимолда тоғларни кесиб 
ўтувчи Буюк Хитой деворига чиққанмиз. 
Бу ерда бутун дунё ижодкорларининг 
анжумани бўлаётган эди. Хитойлик ҳам
касблар ўзбекистонлик меҳмон сифати
да менга сўз беришди. Атроф тоғлар 
билан ўралган, баландлиги чамаси 10 
метрлар, эни 5 метрдан зиёд даҳлизга 
ўхшаш узун деворлар бўйлаб минглаб 
одам иштирок этаётган анжуманда ўз 
она тилимда шоир Эркин Воҳидовнинг 
“Ўзбекистон” шеърини ўқидим. Жа
рангдор микрофонда айтган шеърим 
Буюк Хитой девори бўйлаб тоғлар оша 
акссадо берди. Хурсандлигим ва ҳая
жонимдан бутун қалбим титраб кетди. 
Юзимдаги ҳисҳаяжон, шеърдаги “Ўз
бекистон” деган сўзларим таржимонсиз 
ҳам эшитувчилар қалбига кириб борди. 

“Узбек... Узбекистан... Ўзбекистон”, 
деган олқишлар, инглиз тилида янгра
ган овозлар атрофни эгаллади. Ён 
атроф бутун дунёдан келган кинокаме
ра, теле ва видеокамераларга тўлиб 
кетган. Ҳаяжон, қувончни қалбимга сиғ
дира олмадим. Кўзларимда ёш қалқиди. 
Жаннатмакон юртим қиёфаси — ос
монўпар тоғларимиз, дарёлару кўллар, 
барглари шитирлаётган теракзорлар, 
табассумла боқиб турган боболару 
момолар, бешикдаги боласига термул
ган она қиёфаси, адирликлар бағрида 
варрак учираётган жажжи фарзандлар, 
ўтлоқдаги қўйқўзилар, қўйингчи, юрти
миздаги гўзал манзаралар — бариба
риси қисқагина сонияларда хаёлимдан 
ўтди. Ўлка соғинчи ҳар нарсадан устун.

Ватан нима? Виждони, ғурури, орно
муси бор ҳар бир инсон қалбига Ватан 
деган муҳр босилган. Илло, биз ундан 
айро кетолмаймиз. Одам боласининг 
қайси тупроққа киндик қони тўкилган 
бўлса, шу муқаддас замин унга ота ма
кон, она юрт.

Бизнинг жуда бой, чиройли тилимиз 
бор, бу тилда ифода этиб бўлмайдиган 
фикртуйғу, ҳолат йўқ. Ҳақиқатан ҳам, 
ўзбек тили ўзининг сўз бойлиги, му
сиқийлиги, оҳангдорлиги, мақол, матал 
ва ибораларнинг кўплиги, сўзларининг 
сермаънолиги билан бошқа тиллардан 
ажралиб туради. Бой ва катта тарихга 
эга тилимизни, ундаги бебаҳо асарлар
ни асрабавайлаб, кейинги авлодга ет
казиш ҳар биримизнинг бурчимиздир.

Нурли йўлларга чорлов

Республика маънавият-маърифат маркази ҳузуридаги “Маънавият тарғиботчиси” таълим 
муассасасида маърузалар қилиш кундалик ҳаётимнинг бир бўлагига айланган. Турли ташки-
лотларда, таълим муассасаларида маънавий-маърифий учрашувлар ўтказиб, маърузалар 
қиламиз. Ана шундай учрашувлардан бири Тошкент ирригация ва қишлоқ хўжалигини меха-
низациялаш муҳандислари институтининг маданият саройида бўлди. 

ишларини янада кучайтиришдан иборат.
Ушбу долзарб мавзу ҳақида мулоҳаза 

юритар эканмиз, кўз ўнгимизда намоён 
бўлаётган баъзи бир жиҳатлар, кундан 
кунга илдиз отиб бораётган оғриқли нуқта
лар ҳақида сўз айтиш лозим, деб била

миз. Масалан, она тилимиз нақадар лато
фатли, жозибадор эканини илк бора она 
алласини тинглаганимиздаёқ барчамиз 
ҳис қилганмиз. Афсуски, кейинги пайтда 
ёш оналаримиз алла айтишни унутиб қўй
моқдалар. Ахир бахшиларимиз куйлаган 
достонларни, ҳофизларимиз ижро этган 
мақомларни, алломаларимиз яратган 
мумтоз асарларни фарзандларимиз қал
бига биз сингдирмасак ким сингдиради?..

Ҳаммамиз буюк адиб Абдулла Қоди
рийнинг “Ўткан кунлар” асарини ўқиган
миз, у асосида суратга олинган фильм ни 
мароқ билан томоша қилганмиз. Ушбу 
асар қанчалик юксак маҳорат билан ёзил
гани, ибратли ўзбекона сўзлар талқин 
этилгани ҳамда асар мазмунига чуқур 
миллий руҳ сингдирилганидан фахрла
намиз. Романни ўқиганимиз сайин қалби
мизга завқ беради, қўлдан қўймай бебаҳо 
асарни яна берилиб ўқигимиз келаверади. 
Ундаги сўз сеҳрига маҳлиё бўлиб беихти
ёр асар оламига шўнғиб кетасан киши. Энг 
муҳими, йиллар ўтсада, бу асар ўз сайқа
лини йўқотмай, маънавий хазинамизнинг 
бой мероси сифатида довруқ, шоншуҳрат 
қозониб келяпти. Бугун биз шу каби бе
баҳо асарларимизни янада кўпайтириши

та рўйхатдан ўтказилиб, давлат тилида 
иш юритиш билан боғлиқ ўзгартиришлар 
киритилди. Расмий иш қоғозлари, ташқи 
ёзувлар ўзгарди. Энг муҳими, давлат ти
лида иш юритиш ва ижро назорати бўли
ми ташкил этилиб, электрон шаклдаги иш 
юритиш тизими юзасидан давлат тилида 
дастур тайёрланди. Миллий архивлари
миз томонидан архив иши ва иш юритиш 
соҳасида қўлланилаётган, ўзга тиллардан 
кириб келган атамалар таҳлил қилиниб, 
ўзбекона муқобилларини илмий асослаш 
ишлари олиб борилди. Агентликда дав
лат тилида иш юритиш тартиби ишлаб 
чиқилиб, устувор вазифалар белгиланди. 
Агентлик қошида илмийметодик малака 
ошириш маркази ташкил этилди. Мазкур 
марказда соҳа ходимларининг архив иши 
юзасидан малакасини ошириш билан бир 
қаторда давлат тилида иш юритиш бўйича 
курслар ташкил этиш йўлга қўйилди.

Соҳа экспертлари ва мутахассислари 
иштирокида мутасаддилар билан қонун 
нормалари талаблари ҳаётийлигини таъ
минлашга қаратилган муҳокамалар ўтка
зиб келинмоқда.  

Давлат тили расмий амал қиладиган 
доираларда давлат тилининг амалдаги 
илмий қоидалари ва нормаларига риоя 
этилишида эришилган ютуқлар билан 
бир қаторда кўзга ташланадиган баъзан 
дилни хира қиладиган ҳолатлар мавжуд
лигини ҳам тан олишимиз лозим. Хусусан, 

миз керак эмасми? Халқимиз ҳурматли 
ёзувчишоирларимиздан тил ва миллат 
руҳини бундай ёрқин ифодалайдиган бун
дай нодир ҳамда ўлмас асарларни инти
зорлик билан кутмоқда.

Яна бир мулоҳазага. Қанчалик кўп ай
тилган бўлсада, хорижий сўзларни ўй
лабўйламай ҳаётимизга олиб кираётган 
юртдошларимиз ҳушёр тортмаяптилар.  
Шаҳару қишлоқлар бўйлаб борар экансиз, 
юртдошларимиз, тадбиркорларимиз ўз 
савдо нуқталари, фирмаларини хорижий 
тилларда номлаётганига, ташқи реклама
лар бундай беўхшовликларга тўлибтошиб 
кетганига гувоҳ бўламиз. Шу биргина эъти
борсизлик туфайли биз ёш авлод онгини, 
дунёқарашини, тилга бўлган муносбатини 
ўзгартириб бораётганимизни асло эсдан 
чиқармайлик. Ахир ўзимизнинг ўзбекча 
номлар улардан ҳам жарангдорроқ ва таъ
сирлироқ эмасми? Бу жараёнга фақатгина 
мутасадди ходимлар эмас, аввало, ҳар би
римиз масъулият билан қарашимиз зарур. 

Ҳар бир ҳудуднинг ўз шеваси бор. 
Адабий тилимиз айнан шулардан қувват 
олиши керак. Лекин бу адабий тил қолиб, 
ОАВда, катта минбарларда шевада гапи
равериш дегани эмас. Менимча, бу ҳақи
да чуқур ўйлаб кўриш, мулоҳаза юритиш 
лозим. 

Сир эмас, айрим жойларда ҳужжат
лар билан ишлаш ва иш юритиш ҳамон 
рус тилида, ҳолбуки, ўзбек тилига давлат 
тили мақоми берилганига ҳам 30 йилдан 
кўп вақт ўтяпти. Шу пайтгача қонун талаб
ларида қайд этилганидек, тўлалигича дав
лат тилида ҳужжатлар қабул қилиш, иш 
юритиш тизимига эриша олмадик. Шукр
ким, кейинги пайтларда она тилимизнинг 
қадрини кўтариш борасида қонунчилиги
мизда ҳам эътиборга молик ишлар амалга 
оширилмоқда.

Президентимиз ўзбек тилига давлат 
тили мақоми берилганининг ўттиз йилли
гига бағишланган тантанали маросимдаги 
нутқи ҳамда 2019 йил 21 октябрдаги “Ўзбек 
тилининг давлат тили сифатидаги нуфузи 
ва мавқеини тубдан ошириш чоратадбир
лари тўғрисида”ги фармонида белгилан
ган ҳар бир йўналишлар доимо биз учун 
муҳим дастуриламал бўлиши керак. Ўз 
 саъйҳаракатларимиз билан айни жара
ёнга ҳиссамизни қўша олсак, миллат руҳи 
бўлган она тилимизни нафақат сақлаб 
қоламиз, балки уни тўлатўкис келажак 
авлодларга етказа оламиз. Бир сўз билан 
айтганда, тилимиз мавқеини юксалтириш, 
ёшлар қалбида она тилимизга бўлган 
муҳаббатни чуқур сингдириш ва шу йўна
лишда амалга оширилиши зарур бўлган 
муҳим ва долзарб ишларимиз жуда кўп.

шаҳарларнинг асосий кўчаларида эълон
лар, бекатлар номлари, ундаги бошқа 
ёзувлар, умуман, ташқи ёзувларда қонун 
талабларидан четга чиқиш, сўзларни хато 
ёзиш ҳолатлари учраб турибди. Булар
нинг ҳаммаси  ўзимизнинг эътиборсизли
гимиздан. 

Ҳужжатларни қабул қилиш, уларни 
эълон қилиш ва иш юритиш ҳалигача 
айрим давлат бошқаруви органларида, 
корхона ва ташкилотларда, жамоат бир
лашмаларида давлат тилида олиб бо
рилмаётгани ачинарлидир. Маълумотлар, 
топшириқлар, ҳисоботлар, расмий ва но
расмий ҳужжатларни давлат тилида қабул 
қилмайдиган бошқарув органларига эса 
бундан буён жавобгарлик белгиланиши 
муҳим аҳамият касб этади. Хулоса ўрнида 
айтиш жоизки, давлат тили ижтимоий ҳаёт 
тарзимизга сингиб кетишига ўзимиз ҳара
кат қилишимиз лозим. 

“Давлат тили ҳақида”ги қонунни ҳаёт
га татбиқ этиш, ҳаётийлигини таъминлаш 
миллатидан, элатидан қатъи назар, Ўзбе
кистон фуқаролари сифатида ҳар бири
мизнинг ишимиз. Бунинг учун, аввало, биз 
ўзимиз давлат тилини амалиётда, оғзаки 
ва ёзма нутқда қўллашни билишимиз за
рур. Қонунни ҳурмат қилиш маданиятини 
оширишимиз лозим. Ана ўшанда давлат 
тилини ҳам, бошқа тилларни ҳам ҳурмат 
қиламиз. Амалдаги қонун нормалари биз
ни ана шунга ундайди.

Миллат руҳи ифодаланган 
асарлар

Каттами-кичикми ҳар бир 
миллат, ҳар бир элат ўз 
тилини асраб-авайлайди, 
уни ривожлантириб, бойитиб 
боради, келажак авлодга 
етказади. Шу маънода, 
ўзбек тилининг пайдо 
бўлиши ва шаклланишининг 
тарихий жараёни ҳам олис 
мозийдан бошланган. Бу 
борада мутафаккир бобомиз 
Алишер Навоийнинг беназир 
хизматлари, таъбир жоиз 
бўлса, жасорати алоҳида 
аҳамиятга эга эканини 
нафақат ўзимизнинг миллат, 
балки қардош халқлар ҳам 
яхши билади.

Тилимизни асраб-авайлашга 
барчамиз масъулмиз 

она тилимиз мавқеини юксалтиради

Маънавий бойлигимиз бўлган она тилимизнинг 
ҳаётимиздаги ўрни беқиёс. Тарихимиздаги турли бўҳронлар 
ва таъна-дашномларга қарамай, халқимиз, миллатпарвар 
юртдошларимиз она тилимизнинг мавқеи ва обрўси учун 
курашганларини жуда яхши биламиз. Уларнинг жасорати  
туфайли ўзбек тили замонлар оша барчамиз учун ардоқли ва 
қадрли, дунё саҳнасида эса қудратли бўлиб қолаверди.

“KOLORPAK” МЧЖ босмахонаси. Корхона манзили:
Тошкент шаҳри, Яшнобод тумани, Элбек кўчаси, 8уй. 

Босмахона телефони: (71) 2302776

МУАССИС:
Ўзбекистон Республикаси 

Вазирлар Маҳкамаси

Бош муҳаррир: Салим Дониёров
Ўзбекистон Республикаси Президенти Администрацияси ҳузуридаги

Ахборот ва оммавий коммуникациялар агентлиги
томонидан 2020 йил 13 январда 1047рақам билан рўйхатга олинган.  

Нашр индекси — 236. Буюртма — 2702. 
42210 нусхада босилди.

Ҳажми — 3 табоқ. Офсет усулида босилган. Қоғоз бичими А2. 
Баҳоси келишилган нархда.

Таҳририятга келган қўлёзмалар тақриз 
қилинмайди ва муаллифга қайтарилмайди.
Газетанинг етказиб берилиши учун обунани 

расмийлаштирган ташкилот жавобгар.
Газета таҳририят компьютер марказида 

саҳифаланди.
Газетанинг полиграфик жиҳатдан сифатли  
чоп этилишига “KOLORPAK” МЧЖ масъул.

Манзилимиз:  
100029, Тошкент шаҳри,

Матбуотчилар кўчаси, 32уй

Навбатчи муҳаррир: Гулсум Шодиева   
Мусаҳҳиҳ: Асолат Шербекова
Дизайнер: Зафар Бакиров

“Янги Ўзбекистон” газетаси учун масъул:
бош муҳаррирнинг биринчи ўринбосари 

Бахтиёр Абдусатторов

Девонхона: (0371) 2337098 Котибият: (0371) 2335660 Эълонлар: (0371) 2335715 Email: yuzgazetasi@mail.ru ЎзА якуни — 00:30 Топширилди — 01:30

Зулфия МЎМИНОВА,
Ўзбекистон Ёзувчилар уюшмаси 
аъзоси, шоира

Сайёра ФАЙЗИЕВА,
Республика маънавият ва 
маърифат маркази 
Тошкент вилояти бўлими 
раҳбари

Чўлпон янги адабиётда янги шаклларга асос солди. Мистик адабиёт ўрнига 
замонавий зийрак адабий дидга жавоб берувчи ажойиб шеърларни тақдим этди. 
Бугунги ёш авлод унинг жозибали техникасини, содда тилини, ғаройиб услубини 

севади ва ундан кўп ажойиб нарсаларни қабул қилади.

2020 йил 17 октябрь, 199-сон

Туризм

18 октябрь — Самарқанд шаҳри куни

Ўзидан нур таратиб турган осориатиқалари билан 
тилсимотларни макон айлаган тилларанг ва ложувард 
доруссалтанат, ҳадсиз музаффариятлар, қувончушод
ликлар қучган Беҳишти жаҳоним — Самарқандим.

Олтинранг ғиштлар, мовий кошинлар, ироқи ра
воқлар, нақшинигорлар, саодат саройига етакловчи 
файзли йўллар, ферузаранг дарвозаларда сенинг осо
йишталигинг, фароғатинг тажассуми.

“ФАРИШТАЛИ ШАҲАР”  
ДЕБ АТАШАДИ СЕНИ

Дунё фозилларини ўзига чорлаб турган табар
рук дарс хона. Самарқанд қоғозининг таърифи ер юзи 
орифларининг эътирофига сазовор бўлиб, кенг истеъ
молга қўйилгунга қадар инсоният ҳайвон терисига, да
рахтлар пўстлоқларига, тошларга, деворларга битиклар 
битар, афсуски, бу битикларнинг айримлари бир ёғин 
ёққунчалик умр кўрар эди, холос. 

Такомилига етмаган айрим қоғозлар титилиб кетар, 
ҳарфларни ютиб юборар, бўёғи ўчиши билан қоғоз ҳам 
ўйилиб, яроқсиз аҳволга тушар эди. 

Самарқандликлар ҳам сифатли қоғоз яратгунча неча 
марталаб уринишни бой бергандир. Тасаввур қиламан: 
дастгоҳ устидаги хатолар, ўлчамдаги етишмовчиликлар, 
қоришмалардаги меъёрий бузилишлар, маҳсулот кам
лиги, сарфхаражатларга куйиб қолишлар. 

Уйқусиз тунлар, самарасиз уринишларга кетган 
асаб лар. Буларнинг барини улуғ боболаримиз енгиб 
 ўтмиш лар.

Уларни нима бунчалик оқ қоғоз сари етакламиш? 
Улар нимани тасаввур қилмиш қоғознинг ортида? Не 
сеҳру синоат боғламиш уларни бунга, қандай оҳанрабо
си бордир оппоқ қоғознинг? 

Ишонч, умид, сабру бардош, бирлашиш, тинимсиз 
моддий қўллаш ва, албатта, бу эзгу йўлдаги руҳий қув
ват, илҳомбахшликдир. Энг муҳими, енгилмаслик, қўл 
силтамаслик, орқага кетмаслик ҳамда аниқ ақлий шижо
ат, истеъдоддир. Ниҳоят ғалаба! Менинг боболарим уд
даламишлар бу машаққатли юмушни, менинг аждодла
рим олам донишмадларига асл Самарқанд оқ қоғозини 
биринчи бўлиб тортиқ этмишлар. 

Ҳазрати соҳибқироннинг улуғ изланишларидан бири 
“Гулшани хазойин”ни топиб Кўксарой кутубхонасини 
бойитиш бўлган. Халифа Усмон Қуръонини топиш учун 
шаҳзода Муҳаммад Султонни Басрага юборгани, аммо 
валиаҳд шаҳзода муқаддас китобнинг фақат дарагини 
топиб, уни Миср султони Бейбарс жаноби олийлари Ол
тин Ўрда хони Берка хонга тортиқ қилиб юборгани ҳақи
да хабар олиб келади.

 Шу билан бирга, бир нечта нодир асарларни олиб 
келганди. Булар “Саҳиҳи Бухорий”, азЗамахшарий
нинг “Кашшоф” номли машҳур қўлёзмалари эди. Тағин 
“Мажмуат расоил ал ҳукамо” отлиғ кўп рисолалар жам 
бўлган хазинани Кўксарой кутубхонасига келтирганини 
айтади. Ушбу рисола тарих 580 ҳижрийда Дамашқда ки
тобат этилгани, унда жами бир юз еттита рисола бўлиб, 
улар ичида Арасту, Форобий, Абу Али ибн Синодек ал
ломаларнинг асарлари бор эди.

Яратганнинг инъоми бирла соҳибқирон томонидан 
қўлга киритилган халифа Усмон Қуръони бугунги кунда 
Тошкенти азимда, Хасти Имом масжидида мусулмон 
 дунёсини нурлантириб турибди.

АССАЛОМ, ҲАЗРАТИ 
СОҲИБҚИРОНИМ!

Ҳазрати соҳибқирон Кеш мадрасаларидан бирида 
ўқиб юрган пайтларда қайсидир бир китобда ўқиганини 
эслаб ёдда тутмишлар. Халифа Маъмун Самарқанд 
вилояти ҳақида сўраганида унга жавоб беришган экан: 
“Самарқанд бамисли ойқўрғоннинг ўзи. Дарёси фа
лак қасрининг дарёси монанд, далалари эса осмон 
ёритқичларидай фусункор”.

БОҒИ БАЛАНД, БОҒИ ШАМОЛ, БОҒИ ДИЛКУШО, БОҒИ ЖАҲОНАРО, 
БОҒИ БЕҲИШТ, БОҒИ ЧИНОР, БОҒИ НАҚШИ, БОҒИ ФЕРУЗА, 
БОҒИ НАВ, БОҒИ ДАВЛАТОБОД, БОҒЛАРГА УЛАШГАН БОҒЛАР, 
ГУЛЗОРЛАРГА ТУТАШГАН ГУЛЗОРЛАР. ОЛАМ АҲЛИ ТАВОФГА 
ШОШАЁТГАН АМИР ТЕМУР ЗИЁРАТГОҲИ, КЎКСАРОЙ, РЕГИСТОН, 
УЛУҒБЕК МАДРАСАСИ, БИБИХОНИМ МАСЖИДИ, ШОҲИ ЗИНДА, 
ҲАЗРАТИ ХИЗР ҚАДАМЖОЛАРИ. 

Амир Темур наздида ғоят ўринли таъриф. Чинданда, 
далалари серҳосил, боғлари тароватли, сувлари зилол 
маскан. Қиш фасли совуқ, баъзан қор уч қаричгача 
етади. Ёзлари мўътадил, баҳори ниҳоятда тароватли. 
Тупроғи бамисоли жаннат. Ғалланинг ҳамма туридан 
учрайди. Меваларини айтсангиз! Соҳибқирон, айниқса, 
Самарқанднинг ношпоти, муруди, анжирини яхши кўрар 
эди. Ул муҳтарам зотнинг яна бир одатлари, қаерга бор
са, гулларнинг уруғларини келтирар эканлар. Бир куни 
ишонган дўсти Муҳаммад Чуроға билан Самарқанд 
гулларини эринмай санаб чиқибдилар. Қизил гул, гули
раъно, гули нафармон, шаббўй, савсан, райҳон, ҳарам, 
гулхайри... саноғи ўттиздан ошиб кетибди. Гулларни, 
боғларни хуш кўрувчи бобомиз тақдирига боғларни, гул
зорларнигина эмас, бутун бир Турон заминни яшнатиш
дек масъулият юклатилмиш. 

Ҳазрати соҳибқирон орзу қилган фазлу камол Са
марқандда бўй кўрсатгунча орадан нене суронли аср
лар кечмиш. Самарқандни таламишлар, кўзларига 
қумлар сочмишлар, табаррук боши узра қилич яланғоч
ламишлар, шамшир ўйнатмишлар. Унинг илоҳийлигини 
унутмишлар, унга хиёнат қилмишлар.

Турғунлик йиллари ўн икки ойда бир марта отажоним 
бизни Самарқанд зиёратига олиб келардилар. Биз ҳар 
йили келганимизда шаҳар чанги тўзиб ётарди. Гўзаллик 
тожи Регистон гўё номард, бераҳм куёвнинг қўлига туш
ган бахтиқаро келинчакдек оламга ғамгин боқарди.

Кўксаройда эса тинимсиз устабузармонликлар гу
воҳи бўлар эдик. Тиллакори мадрасаси аянчли ўтмиш 
азобларини чекаётган сулув қиёфасида эди. 

Самарқанд бамисли баҳодир ўғлонларини оғир жанг
ларга кузатган онага ўхшарди. Ҳоқону саид ботирлари 

қачонлардир қайтиб келиб, унинг интизор кўзларидаги 
қайғу ёшларини артадигандек, ҳасратларини аритади
гандек, армонларини қувончга айлантирадигандек эди 
гўё. Ҳа, худди шунга ўхшаш ҳолатлар Султон Мирзо 
Улуғбекнинг беназир расадхонасига ҳам соя ташлаб 
ўтмиш. Мадҳи улиё Сароймулкхонимнинг мақбараси 
ичкарисидан куйинди ҳиди келарди. Ўша ёқда, ичкари
да қандайдир азиз нарсам куяётгандек туюларди менга. 
Куйган рўмолини ҳидлаб бир меҳрибоним йиғлаётган
дек бўлаверарди.

Орадан йиллар ўтди. Зарлар оққан Зарафшон 
соҳилларига истиқлол баҳори келди. Она юрт осмо
нида Ҳумо қуши мағрур парвоз айлади. Муқаддас за
минда мустақилликнинг ҳур шамоллари эсди. Ўзбекис
тон ер шарининг одамлари бахтиёр яшаётган иккита 
мамлакатнинг бирига айланди. Биз бу музаффариятни 
 Президентимиз халқнинг маънавиймаърифий савияси
ни янада чуқурлаштириш учун китоб ўқишга катта эъти
бор қаратиш ғамхўрликларида кўрамиз. Бугун юртимиз
да китобхонлик учун ҳамма шароитлар мавжуд.

Инчинун, Самарқандда ҳам “Китоб олами” мада
ниймаърифий мажмуаси иш бошлаганига ҳали кўп бўл
гани йўқ, аммо бу даргоҳда ҳар куни беш юздан ортиқ 
ўқувчи китоб савдосини амалга ошираётганини ҳисобга 
олсак ва бу савдога ҳар куни ўнлаб янги ўқувчи қўши
лаётганини қайд этсак, натижа яхшиланаётганига шак
шубҳа йўқ.

Ҳа, ушбу кўҳна шаҳар китобга, илмфанга, тараққи
ётга интилаётган, ақлу адолат гулшани, улкан қалбли 
фозил маскан. Унда ақл дарахтлари илдиз отмиш. На
фосат чаманлари чечак очмиш. 

НАФОСАТ ЧАМАНЛАРИ 
ОЧМИШДИР ЧЕЧАК... 

Олам аҳлининг йўллари Са
марқандда туташади. Йўлларнинг 
бири соҳибқирон Амир Темур мақ
барасига элтса, яна бири Ҳазрати 
Хизр зиёратгоҳига элтади. Ин
соннинг сиғинар саждагоҳи қанча 
кўп бўлса, эътиқоди шунча кучли 
бўлар экан. Бизнингда бош урар 
муқаддас манзилимиз яна биттага 
кўпайди...

 Ассалом, нурларга чўлғанган фирдавсмонандим. 
Ассалом, гулларга ўралган доруссалтанат. Ассалом, ҳар 
кун зафарият шукуҳини ҳис этаётган ворислар юрти. Ас
салом, ҳазрати соҳибқироним!

Йил давомида минг турли анвойи гуллар оғушида 
кўраман шаҳримни. Баҳорда бориб лолалар маконига 
дуч келдим: қизил лолалар, қирмизи лолалар, оқ лола
лар, нафармон лолалар, ҳатто қора лолалар. Бу лаҳза
ларни “Самарқандда лола вақти”, деб аташар экан. Ёзда 
минг турли фавворалар қуршовида қолдим. Бундай кун
ларни “Самарқандда фавворалар вақти”, деб атайдиган 
бўлишибди. Ҳа, кузда олмалар, анжирлар, қовунлар 
сайли ўтади, қишда биллур шаҳарга айланади бу муаз
зам маскан.

Она шаҳрим, киндик қоним тўкилган макон, сенга қай 
фаслда келмай, қай тарафдан келмай, мўъжизаларга 
дуч келаман. Шеър сеҳрига ошно тутинаман. Нон ҳиди, 
сут ҳиди келган кўйлагингни ҳидлайман. Авлиёлар эши
ги бўлган остонангга бош ураман.

Дунёни тавофга чорлаб турурсан,
Инсонни инсофга чорлаб турурсан,
Ҳазрати Хизрга бошлаб борурсан,
Йўлларинг кўзимга суртай, Самарқанд.

Юлдузларни ушлаб ном топганингда,
Жонларингни бериб шон топганингда,
Қўлларинг куймасму нон ёпганингда?,
Қўлларинг кўзимга суртай, Самарқанд.

Азал афсонасан минг турфа бўлган,
Очилдастурхону нон сурпа бўлган,
Миллат отасига оқ кўрпа бўлган,
Гулларинг кўзимга суртай, Самарқанд.

Сароймулкхонимсан бардошни ютган,
Келинлари хонлар, султонлар туққан,
Китоб карвонига елкасин тутган,
Чўлларинг кўзимга суртай, Самарқанд.

То адолат мангу, саодат мангу,
Имону эътиқод, диёнат мангу,
Барокат эшиги аталган ўнгу,
Сўлларинг кўзимга суртай, Самарқанд.

Шоҳи Зиндам менинг шунда тирилган,
Неча бор қирилган, шунча тирилган,
Тунда ўлдирилган, тонгда тирилган,
Борлиғинг кўзимга суртай, Самарқанд.

Ер юзин талъати, дея аталган,
Шафқат салтанати, дея аталган,
Бу дунё жаннати, дея аталган,
Ёрлиғинг кўзимга суртай, Самарқанд.

Нон каби ушалиб ном топганингда,
Ботирларинг бериб шон топганингда,
Қўлларинг куймасму нон ёпганингда?
Қўлларинг кўзимга суртай, Самарқанд.

БЕ/ИШТИ ЖА/ОНИМ – 
МУАЗЗАМ КЕНТИМ

Сирли ва виқорли ўрмонзорлар 
атрофмуҳитга ҳамиша ўзига хослик бахш 
этиб турса, чанғида учиш, велоспорт, мо
тоспортда сайр қилиш, янгидан ташкил 
топаётган меҳмон уйларида меҳмонларга 
ўзбекона  қадриятларни намойиш қилиш 
завқига нима етсин!?

Тошкент шаҳридан Бўстонлиқ тумани
нинг юқори қисми томон кўтарилиб борил
са, ўзига хос иқлим, такрорланмас гўзал 
табиат ва сойлар орасидаги табиий кўллар 
алоҳида ажралиб  туради. 

Туманнинг Бурчмулла қишлоғидаги 
меҳмон уйларидан бирида уч кун қўноқ 

бўлган франциялик тадбиркор Клод Андре 
юртига қайтар чоғида хорижлик сайёҳлар 
китобига бундай сўзларни ёзиб қолдириб
ди: “Уйдагилар сафар таассуротларини 
сўрашса, жўхори гўжа билан қатлама па
тирнинг мазасини таърифлаб беролмас
лигим аниқ. Шунинг учун бу афсонавий ма
сканга келаси йили, албатта, оилам билан 
келаман!..”. 

Вилоят ҳокимлиги ҳузуридаги  Туризмни 
ривожлантириш департаменти воҳанинг 
сайёҳлик салоҳиятини тубдан ошириш 
масъулиятини ўз зиммасига олган. Соҳага 
доир маркетинг тадқиқотларини ўтказиш, 
тарихиймаданий меросни кенг тарғиб 
этиш, вилоятнинг туристик имижини юк
салтириш, сайёҳлик инфратузилмасини 
мустаҳкамлаш каби муҳим ишлар депар
тамент фаолиятининг устувор йўналишла
ри ҳисоб ланади.

Жойларда меҳмон уйларини ташкил 
қилиш ҳам бундан мустасно эмас. Бу воҳа 
туризми учун навбатдаги янгилик. Қўйил
ган талабларга биноан, бундай масканлар 
чет эллик меҳмонларга замонавий сер
вис хизмати кўрсатиш баробарида улар
ни ўзбекона турмуш тарзи, урфодат ва 
анъаналаримиз, қадриятларимиз, маъна
виятимиз, миллий таомлар тайёрлаш жа
раёни билан яқиндан таништиради. Айни 
кунга қадар Бўстонлиқ туманининг Чимён, 
 Нанай, Пском, Майдонтол, Тепар, Сижжак, 
Боғистон, Чимбойлиқ, Сойлиқ ва бошқа қи
шлоқларидан хонадонлар танлаб олиниб, 
меҳмон уйлари ташкил этиш ишлари бош
лаб юборилди.

Тошкент вилояти — табиий мўъжизалар воҳаси. Осмонўпар 
тоғлар, маржон булоқлар, табиий кўллар, мовий денгиз, 
чўққиларга элтгувчи арқонли йўллар ва яна Ўрингач, Бодак, 
Шовур, Ихноч каби осмонўпар тоғлар бағрида ҳосил бўлган бири 
биридан гўзал табиий кўллар маконидир. Уларнинг бетакрор 
жозибаси ҳар қандай кишини маҳлиё қилади. Турнакўз 
булоқларнинг шифобахш суви эса таннинг малҳами.

МЕҲМОН УЙЛАРИ — 
ҚАДРИЯТЛАР 

МУЖАССАМ МАСКАН

Паркент туманидаги Кумушкон қиш
лоғида яшовчи Инобат Ғиёсованинг уй
идан меҳмон аримайдиган бўлиб қолди. 
Уч кун меҳмон келмаса, уй эгасининг ўзи 
зерикиб қолади. Хонадон соҳиби уйини 
меҳмон кутишга мўлжаллаб қайта таъмир
лади. Алоҳида хобхона, овқатланиш зали, 
қўшимча хизмат хоналарини қурди. Булар
нинг барчаси миллий урфодатларимизга 
мос равишда безатилди. Қуроқли кўрпа
чалар, эскирмайдиган палаклар, миллий 
гиламлар, идиштовоқлар... Бир сўз билан 
айтганда, чинакам ўзбек хонадони — мил
лий маънавиятимиз ва маданиятимизнинг 
яққол акси!

— Меҳмонларга илтифот кўрсатиш ба
робарида кундалик турмуш тарзимизни, 
миллий маданият ва маънавиятимизни 
ўзида акс эттирувчи қадрият ва анъана
ларимизни ҳам намойиш қилмоқдамиз, 
— дейди хонадон соҳиби. — Сўнгги марта 
Россиянинг Москва шаҳридан келган оила 
меҳмонимиз бўлди. Уларга, айниқса, мил
лий таомларимиз маъқул тушди. Ўзлари 
палов дамлаб, шоду хуррамлик қилдилар. 

“Меҳмон кутишда ўзбекларнинг олдига 
тушадиган халқ бўлмаса керак”. Меҳмон 
уйларида ҳордиқ чиқарган хорижлик бор
ки, шундай хулоса билан кетяпти. Бу каби 
меҳмон уйлари фаолиятидан яна кўплаб 
мисоллар келтириш мумкин. Меҳмон уй
ларида меҳмон бўлиб турган саёҳатчи
ларга ўзбекона лутф, тавозе билан хизмат 
қилиш билан баробар уларга миллий қа
дриятларимиз, урфодатларимиз, ўзбеко
на туризм маданияти ва маънавияти, бой 
тарихи намойиш этиляпти, десак муболаға 
бўлмайди. 

Президентимиз таъкидлаганидек, 
сайёҳнинг кайфияти туристларни қабул 
қиладиган ҳар қандай мамлакатнинг, ай
тиш мумкинки, асосий бренди, яъни то
вар белгиси бўлиши керак. Агар одамлар 
диёримизга яхши кайфият билан келиб, 
шундай яхши кайфият билан кетадиган 
бўлса, Ўзбекистонда туризм соҳаси му
стаҳкам асосга қў йилган, деб айтишга 
ҳақлимиз. Бунинг учун эса соҳада тадбир
корлик фаолиятини янада равнақ топти
риш давр тала бидир.

Дарҳақиқат, ҳар қандай тадбиркорлик 
чинакам инсоний фазилатлар —  софлик, 
ҳалоллик, иймон ва диёнат асосига қури
лиши даркор. Ана шундай фазилатларнинг 
қарор топишида миллий урфодат, анъана 
ва қадриятларнинг ўрни беқиёс.

